
Mbi rolin e shkenceés né zhvillimin e shogérise gjate
viteve té para te vendosjes sé regjimit komunist

utoriteti pér Informimin mbi Dokumentet e
Aish—Sigurimit té Shtetit dhe projekti PER-

FORM - Shkenca Sociale Aktive dhe t& Pérg-
jegjshme bashké&punuan pérgjaté njé viti né€ ndértimin
e narrativés mbi rolin e shkencés, elitave intelektuale
dhe kérkimit shkencor, né vendosjen e regjimit komu-
nist né Shqipéri (1945-1954).

Projekti zuri fill né mjediset e Akademisé sé
Shkencave dhe u fokusua né figurat e Gijergj
Kokoshit, Eqrem Cabejt, Sabiha Kasimatit, Arshi
Pipés, Aleks Budés, Petraq Pepos, Gjovalin Gjadrit,
Kolé Kamsit dhe Petraq Qafokut.

Pérgjaté kétij viti jo me pak sfida, nisma éshté
materializuar me studime té genésishme, duke rish-
gyrtuar mbi baza profesionale figura dhe personalitete
t& shkencés; duke ofruar akses né arkivat e AIDSSH-
sé& dhe shpérndaré kété informacion né njé platformé
ndérvepruese komunikimi e sé fundi, me botimin né
dy gjuhé té kétyre studimeve shkencore, pér té rinjté
shqiptaré dhe té interesuarit e shumté jashté vendit.
Studimet analizojné me imtési punén, kontributin e
shkencétaréve dhe raportet gé krijoi sistemi me ta, duke
hedhur drit€ mbi véshtirésité me té cilat u pérballén.

Studimi i rolit t& shkencés né zhvillimin e sho-
gérisé gjaté viteve té para té vendosjes sé regjim-
it komunist (1945-1954) bashkoi punén kérkimore
arkivore me misionin e Autoritetit pér informimin e
publikut dhe ruajtjen e kujtesés historike, pér hapjen
e dialogut publik mbi té shkuarén.

Ky éshté vetém njéri nga hapat pér mbéshtetjen
e kérkimit shkencor dhe punés me arkivat e Sigurim-
it e mé gjeré. Autoriteti do ta vijojé hulumtimin me
personalitete t€ tjera té dhjetévjecaréve pasues, pér
plotésimin e kuadrit historik, social, politik, ideologjik
e kulturor t& komunizmit né Shqipéri.

Gentiana Sula
Kryetare e Autoritetit pér Informimin mbi
Dokumentet e ish-Sigurimit té Shtetit



primi t& ndérlikuar mes shumé aktoréve, debat-

eve dhe traditave. Si pér individét edhe pér gru-
pet, kujtesa formon bazén e duhur pér vetébesimin dhe
veprimet gé i drejtohen sé& ardhmes.

Fituesi i Cmimit Nobel pér Pagen dhe i mbijetu-
ari i Holokaustit, Elie Wiesel ka véné né dukje se sa
e réndésishme éshté t& kombinohen pérballja me té
kaluarén me krijimin e njé t& ardhmeje demokratike dhe
pagésore: “Eshté e gabuar t& flitet pér t& shkuarén
nése nuk veproni né té& ardhmen”.

Debatet publike dhe ndérveprimet kérkojné rréfime
gé bazohen né analiza dhe prova historike. Shumé
shpesh, debate té tilla publike jané pérdorur pér géllime té
caktuara politike duke dhéné informacione té njéanshme.

Autoriteti Pér Informim mbi Dokumentet e ish-Sig-
urimit t& Shtetit i ka kérkuar PERFORM- Performing and
Responsible Social Sciences (Shkenca Sociale Aktive
dhe t& Pérgjegjshme), njé projekt i Agjencisé Zvicerane
pér Zhvilim dhe Bashké&punim té ofrojé mbéshtetje pér
kérkime né dosjet e ish- Sigurimit t& Shtetit.

Ideja ishte t& pérgendroheshim né njé grup té€ cak-
tuar shogéror, té identifikoheshin rreth 10 individé dhe
té dokumentohej e té vlerésohe] pérmbajtja e dosjeve
té tyre né Shérbimin Sekret.

Narrativa mbi hulumtimin historik do té vihej né dis-
pozicion té publikut dhe do t€ kontribuonte né debate
qé bazoheshin te déshmité historike.

Qéllimi i PERFORM éshté t& mbéshtesé kérkimet
shkencore sociale dhe té kontribuojé né reformim-
in dhe proceset e ndryshimit né shogéri, duke ofruar
déshmi nga hulumtimi tek vendimmarrésit, nga politikat
e institucioneve te diskutimet publike.

Studimet e propozuara nga Autoriteti, i pér-
shtateshin mandatit t¢ PERFORM dhe do t€ ofronin
mundési pér studiuesit shqgiptaré g€ té nxirrnin né pah
rolin dhe kontributin e tyre, né procesin e réndésishém

Njé kulturé kujtese éshté rezultat i njé bashkéve-

shogéror té ballafagimit me té kaluarén.

Elitat intelektuale shqiptare nuk kané gené shumé
té pérfshira né debatin publik sa i takon nevojés pér té
hapur dosjet e ish-Sigurimit t& Shtetit, nevojén pér t'u
marré me kujtesén historike dhe pér té rehabilituar imazhin
e figurave té réndésishme si shkencétaré, artisté et;.

Ky debat &shté dominuar kryesisht nga politikanét
dhe mediat, duke |€né vetém njé hapésiré té kufizuar
pér kontributin e intelektualéve. Projekti kérkimor gé
Autoriteti i propozoi PERFORM-it do té krijojé hapé-
siré pér studiuesit shqiptaré gé té paragesin studime
té bazuara né déshmi e dokumente pér debatin mbi t&
kaluarén komuniste.

Njé grup historianésh shqiptaré dhe stafi i Autorite-
tit, kané pérzgjedhur 10 shkencétaré pér kété hulum-
tim. Kéta shkencétaré kané gené aktivé gjaté fazés sé
paré té regjimit komunist. Kérkimi historik né dosjet e
tyre pritej t€ jepte njé histori gé hidhte drité mbi fatin e
tyre individual, por gjithashtu edhe pér rolin e shkencés
dhe kérkimit shkencor gjaté asaj periudhe.

Kjo broshuré pérfshin historité e 9 studiuesve, his-
torité e jetés sé tyre gjaté fillimeve té regjimit komunist.

Né shpresojmé, se ky do té jeté fillimi i njé proce-
si né t€ cilin Autoriteti mund té pérdoré sistematikisht
kapacitetin dhe kompetencat e studiuesve shqiptaré
pér té shqgyrtuar dhe vlerésuar dosjet e ish-Sigurimit té
Shtetit pér individé té pérzgjedhur dhe pér t€ ndaré me
publikun historité e tyre.

Dua té shpreh vlerésimin tim pér bashképunimin
shumé té miré me Autoritetin dhe grupin e studiuesve
gé punuan né kété projekt.

Beograd, shkurt 2019

Dr. H.Martin Dietz

Drejtues

PERFORM, Performing and Responsive Social
Sciences

Sabih Késimati'

Vajza gé dikur kishte |éné Turginé e mandej Italiné pér
té béré muze shkencash e studime shkencore, ishte
tepér e liré pér Tiranén gé kérkonte njé tjetér model té

gruas komuniste.

ur mé 1927, né moshén 15-vjecare,
Sabiha Kasimati vinte pér heré té
paré né atdhe, nuk e dinte se ky
udhétim do ta shénjonte pérgjithnjé
jetén dhe veté fundin tragjik t€ saj.
Rruga e pérshkuar me karvanét e kohés, tronditjet
a frika e sulmeve, sot, duket se i paracaktoi fatin né
dy dekadat e ardhshme, me gjurmét gé la, e gjurmét
gé ju fshiné né vendin prej ku kishte rrénjét. Ende
adoleshente, e rritur né Adrianopojé (Turgi) ku kishte
lindur né kohén qé Shqipéria shpallte pavarésiné prej
Perandorisé Osmane, asgjé€ prej saj, nuk té fliste pér
njé vajzé té Orientit. | ati, Abdurrahmani, ishte mjek
né z&, me lidhje té thella me elitén intelektuale e
politike té shtetit shqiptar gé rrekej t€ modernizohe;.

Kasimatét u vendosén né Korgé dhe Sabihaja,
si i véllai, filloi Liceun Kombétar. Né& shkollén e

njohur si Liceu Francez ajo mori mésime nga njé
staf i ardhur nga peréndimi, me mésues shqiptaré e
fréngé, qé pértej programit mésimor bazé me 1éndé
té shkencave ekzakte e shogérore, orientonin edhe
bazat e formimit t&€ nxénésve si qytetaré. Niste qé né
até moshé pér Sabihané, ndjekja e jetés kulturore
dhe njéherésh njohja me liriné e mendimit e veprimit.

E ardhur nga njé familje e miré, njohése e disa
gjuhéve té huaja, mes té cilave fliste rrjedhshém
fréngjishten, me bukuriné dhe émbélsiné gé pércillte
portreti i saj, vajza e vetme e shkollés ishte e glirét,
gapkéne, e zgjuar dhe me rezultate t€ larta né
mésime. Duke gené njé ndér té paktét institucione
arsimore té kohés, mendohet se Sabihaja mund té
jeté njohur aty, edhe me Enver Hoxhén gé ka kryer
té njéjtén shkollé e gé vite mé pas do té instalonte
regjimin komunist né vend. Pasi mbaroi Liceun, ajo

filloi puné né Shkollén Amerikane t€ Kavajés mé
1932, mé pas u rikthye né Lice si mésuese e
klasave t€ ulta, por pér shkage shéndetésore € la
shpejt dhe u punésua si mésuese e fréngjishtes né
Tirané né Institutin Feméror “Nana Mbretneshé&”.

Mé 1936 Sabihané e gjejmé né Torino té ltalisé,
ku ka nisur studimet e larta né Fakultetin e Shkencave

nén titullin “Fauna lktiologjike e ujérave t€ émbla té
Shqipérisé”. Shqipéria e pushtuar nga fashistét gjaté
kohés gé ajo ishte né Torino vijon té jeté nén pushtim,
kur Sabihaja kthehet nga studimet. Mé 1941, éshté
mésuese e shkencave, kimisé dhe higjienés né
Shkollén Normale Femérore “Nana e Skénderbeut”.
Dy vite mé pas detyrohet t€ shképutet pér shkak té
tuberkulozit dhe nis kurimin né ltali.

té Biologjis&, me bursé nga shteti shqiptar. Natyra e
saj dhe guximi pér té ngritur zérin del herét né pah,
kur si studente nénshkruante njé kérkesé drejtuar
Ministris€ shqiptare t& Arsimit gé t'u jepte mundésiné
nénshtetasve té saj, t€ jepnin provime edhe né
sezonin e vjeshtés, duke pasur parasysh problemet
me gjuhén italiane e mungesén e teksteve. Punén
e saj té paré shkencore, nése mund ta llogarisim té
tillé tezén e diplomés, ia kushton vendit té origjinés,

Por, para se t€ ikte, kishte hedhur hapin e paré,
né formésimin e njérés prej ideve mé té qenésishme
si grua e shkencés. Ishte ftohté né 12 janarin e
1943-it, kur mésuese Sabihaja takonte kryetarin
e Institutit Mbretnuer té Studimeve Shqiptare,
Ernest Koligin, me té cilin njihej prej kur ajo ishte
studente e ai ministér i Arsimit. | thoshte né vija té
pérgjithshme até q€ mé pas ia paraqgiste pérmes njé
projekti t€ detajuar né letér. Ajo propozonte krijimin

e “njé koleksioni zoologjik, tue filluar nga Dega e
Iktiologjisé”, pér té cilén kishte mbrojtur diplomén;
pérgatitien e “njé ‘erbario” mbasi flora shqiptare,
ka provuar interesimin e botanistéve mé té ¢quar,
sidomos gjerman dhe t'Europés pérgjithésisht” si
edhe mbledhjen “né bashk&punim me Drejtoriné e
Minjereve prané Ministrisé s'Ekonomisé, e llojeve
té ndryshme té mineraleve dhe té fosileve gé

tekniké shqipe, gjé qé do té pasuronte mjaft gjuhén
t'oné kombétare”.

Po ndértonte njé késhtjellé né shkretétiré. Dhe e
dinte. Atékohé ishte vegse 31 vjege, e re, e bukur, e
zgjuar, elegante, e veshur me sqimé, e shkolluar, e
formuar, ishte e bija e njé mjeku, e ishte edhe motra e
njé mjeku, e njé inxhinieri dhe njé juristi. Ishte njé grua

=y ey By b P e

gjinden né shtresat e tokés né& Shqipni”. Sabihaja
i thoshte Koligit se pér kété duhej njé biblioteké
me vepra shkencore, bibliografiné e s€ cilés e kish
béré gati dhe se duhej ngritur edhe njé laborator
studimesh mikroskopike pér kérkime shkencore.
Duke kuptuar mangésité shqiptare né kété lami,
vérente se “do té kishin njé randési té€ larté nga
piképamja gjuhésore... t& caktoheshin njéheré e
miré né rast se nuk ekzistojné emrat dhe termat

Dokumentet e pémdjekjes dhe dénimit t& Sabihasé / AIDSSH

e liré, né njé qytet qé rrekej t€ linte pas fashistét, e té
mésohe] me nazistét. Por teksa né Tirané gjémonin
armét, vizioni i saj shkencor e injoronte, a mbase mé
miré e sfidonte luftén. Njé muaj pas propozimit t& saj,
né messhkurtin e t&€ njéjtit dimér, Instituti Mbretnuer i
Studimeve vendos t€ ngrejé njé muze t€ shkencave
dhe ngarkon Sabihané t& merret me t&. Ajo e nis
punén me pérshkrimin e materialeve gé duheshin
dhe librave pér bibliotekén e muzeut.

KUR SIGURIMI MERREJ ME SHKENCE | 13



Ikja e pushtuesve, ¢lirimi i vendit dhe instalimi
i njé sistemi té ri politik nga fitimtarét e gjen até
t& pérkushtuar né kérkimin shkencor. Eshté né
Institutin e Studimeve Shqiptare dhe mé 1946
bashké me Gjergj Komninon dhe grupin e drejtuar
nga Eqrem Cabej, €shté marré me skedat n€ gjuhén
shqipe pér termat e shkencave t& natyrés. Eshté
ende aty kur geveria e re e riorganizon Institutin mé
1947 dhe vé né themel t& punés sé tij ideologjiné
marksiste-leniniste. Dokumentet shterruese qé
kané shqyrtuar studiueset Ledia Dushku dhe Doris
Pasha pér studimin mbi té cilin bazohet ky artikull,
nuk japin t& dhéna pér raportet gé ka pasur Kasimati
me Institutin e Studimeve gjaté regjimit komunist.
Prej tyre, kuptohet vetém se nga geveria e ardhur
pas ¢lirimit nuk shiheshin me sy t& miré shtresat e
intelektualéve té pasqaruar mbi pozicionin e tyre
gjaté luftés, té shkolluarit né peréndim, ata qé e
kané& mbéshtetur pushtuesin ose ata qé kané gené
indiferenté, si¢ kishte gené biologia Kasimati.

Por nevoja pér zhvilim ekonomik i jepte
réndési shkencave té natyrés dhe Kasimati si e
para iktiologe boton né “Buletinin e Shkencave”
mé 1948 artikullin  “Probleme té& peshkut
dhe té peshkimit né vendin toné&”. Pasi jepte
shuméllojshmériné e peshqve, cilésité e ujérave
dhe mundésité prodhuese té tyre, numéronte
pa drojé pér kohén edhe mangésité e shumta,
gé nga varkat, transporti e konservimi. Ve¢ anés
kritike, studimi i Sabihasé ofronte edhe zgjidhje
té mundshme duke propozuar qé& nga organizimi
i peshkimit deri te pérdorimi i mjeteve moderne a
citimi i ligjeve ndérkombétare. Jané t& guximshme
kritikat e saj té drejtpérdrejta, nése kemi parasysh
se regjimi i kohés, né vitet 1946-1947 e kishte
treguar tashmé natyrén e tij hakmarrése ndaj
kundérshtaréve, madje veté Sabihaja kishte njohur
tronditjen e humbjes s& miqve té afért.

Megjithé erén e frikés qgé& ndjehe] mes
intelektualéve, ajo vijoi punén pér pérgatitien e

monografisé “Peshqit e Shqipéris€” sig mésohet
nga plani i punés sé Institutit t& Shkencave. Mé
1948 botimi i veprés u shty dhe Sabihaja vijoi
ekspeditat pér peshqit e ujérave té kripur né
Shqipéri mé 1949. Studimi u pérfundua dhe u
botua mé 1950, si¢ del né drité né té€ dhénat e
Institutit t&¢ Shkencave dhe dokumentet e Sigurimit
té Shtetit, por né ményré té pashpjegueshme, né
ditét tona nuk ka mbérritur asnjé kopje e tij. Né
raportin e bashképunétores sé& Sigurimit t& Shtetit
me pseudonimin “Prurésja”, mé 27 prill 1950, del
gé Kasimati i ka rréfyer se “...Tash kemi shpéné né
shtypshkronjé njé broshuré pér t'u botuar; éshté
vepra ime, pjesén mé t&é madhe mé ka ndihmuar
dhe Cabeu. Sot kété broshuré vajta dhe e mora
nga shtypshkronja. Ju thashé atyre se e kérkon
Komisioni i Kontrollit..”

Ndonése ishte proceduré qé té dénuarve nga
regjimi ju ndalohej dhe ju béhej vepra karton,
pér librin e mésipérm, nuk ka asnjé gjurmé as
né skedat dhe dokumentacionin e Bibliotekés
Kombétare. Hipotezén e pérhapur se studimi i
Sabiha Kasimatit éshté pérvetésuar dhe &shté
botuar mé 1958, me té njéjtin titull nén autorésiné
e tre emrave té tjeré, studiueset Ledia Dushku dhe
Doris Pasha e kané gjetur té véshtiré ta provojné.

Shkollimi né Peréndim, origjina familjare,
formimi liberal, natyra e guximshme dhe e glirét
pér té€ théné hapur mendimin e saj kritik qofté
ky né kundérshtim me propagandén e shtuar té
regjimit, rrethi i njerézve me té cilét shogérohej
disa prej té ciléve me té aférm né burgje, besohet
se ishin arsyet qé e vendosén Sabiha Kasimatin
né vézhgimin e Sigurimit t& Shtetit. Por sa i takon
kohés gé filloi pérndjekja, sa zgjati dhe gfaré e
pércaktoi vendimin pér t€, ka shumé piképyetje.
Dritéhijet jané t€ médha duke gené se né Arkivin e
Sigurimit nuk &shté gjetur njé dosje me emrin e saj
dhe té dhénat pér Sabihané jané marré nga dosjet
e atyre me té cilét ajo shogérohe;.




Né raportet e bashképunétoréve té Sigurimit,
ajo shfage] kritike ndaj reformave té qeverisé,
politikave té ndjekura, varférisé dhe e shprehte
hapur pakénaqésiné ndaj pushtetit, medias sé
kontrolluar prej tij madje edhe fjalimeve t& mbajtura
nga njé njeri i pushtetshém si gjeneral Mehmet
Shehu mbi moralin e té& rinjve."Shtypi dhe radjo
thoné se amerikanét i ushqgejné t'arratisunit me
mish kali, por ky i kétyre kutive kétej ¢ca éshté
vallé? Se neve nuk i kemi as kéto. Rrallé na bie
t'i kemi, edhe kéto me ndérmjetésiné e miqvet
toné”, shprehej ajo sipas raportit t& spiunes.

o it 6 vitet ‘30 / Arkiva Familjare Sabihaja e kritikonte regjimin mé& 1950 me té
e njéjtén gjuhé qé mund ta béjé dikush sot né liri,
kur thoshte “udhé&heqésit tané kur duané té vené
ndonjé tjetér né Komitetin Qéndror qé e kané mé
té besimit, heqin ndonji g€ e kané pasur... | vené ca
akuza té kota, né qofté se ay i ka zbatuar, prapé me
urdhérin e tyre i ka zbatuar”. Jané t& guximshme

pér kohén sa mendimet edhe géndrimet e saj, kur
alo Shfa _e rezulton se Kasimati ishte né dijeni t& ményrés

se si pushteti vepronte me qytetarét. “Prurésja”
e zgjedhur nga Sigurimi ta ndigte raportonte se
Kasimati “takohet me kaptera dhe gra té cilat kané
burrat kriminelé me damké”.

Sabihaja né ltali

Né raportin zyrtar pér Institutin e Shkencave
né 3 shtatorin e 1950-&s, Sabiha Kasimati
pérshkruhej se “as politikisht as ideologjikisht”"nuk
kishte gjé t& pérbashkét me sistemin dhe madje
shihej se as gé mund té korrigjohej. Ishte koha
g€ iluministét francezé zévendésoheshin me
Marksin.Por vrojtimit disavjecgar i vjen fundi. M& 20
. . shkurt 1951, pas vénies sé bombés né Legatén

mbaltura Sovjetike, Sabihaja do té arrestohej bashké me 21
' intelektualé té tjeré t& akuzuar pér sulm terrorist.

1. H

Dosja hetimore i numéronte disa ‘mékate’: “gjaté
okupacionit ka pasur marrédhénie me elementé
fashisté, shqiptaré e italian€. Mban qéndrim
armigésor ndaj pushtetit, flet kundér reformave

dhe mban kontakte me elementé armigq.... Ka pasur
kontakt me deputetin anglez Lester Hutchiston.
Ka mbajtur kontakte me njeréz t€ misionit anglez...
dhe me J.S.Payne me té cilin ka pasur lidhje té
ngushta. Armike e betuar e pushtetit t& sotém. Ka
urrejtje karshi tij dhe sidomos karshi komunistéve,
kritikon moralin komunist etj”.

Procesverbali i mbajtur nga Gjykata Ushtarake,
pretendon se Kasimati e ka pranuar njé pjesé té
akuzave dhe ajo citohet té keté théné: “Kam qgené
kundra pushtetit popullor sepse nuk pérputhet
me ideologjiné time. Uné nuk kam qené kurré e
mendimit, g€ me akte revolucionare té arrihet né
komunizém, jam lidhur me njé grup shokésh te cilét
edhe ata kané gené armiq té partisé Komuniste.
Ndér shokét e grupit tim ka pasur edhe njeréz qé
mendonin se duhet té hidheshin né aksione kundér
pushtetit. Uné veté nuk kam kryer ndonjé atentat
dhe as qé kam marré pjesé né ndonjé mbledhje,
ku éshté marré vendim pér akte terroriste. Ka
béré vaki gé té kem folur se njé lufté e re éshté e
paevitueshme dhe se kjo E€shté né interes té popullit
shqiptar”. Njé javé pas arrestimit, Sabihaja dhe
21 intelektualét e tjeré ekzekutohen, pa ju dhéné
mundésia té kundérshtojné vendimin. Studiuesit e
véné né dyshim procesin hetimor dhe kané arritur
né pérfundimin se jané falsifikuar procesverbalet
nga Gjykata Ushtarake, pas ekzekutimit pa gjyq té
22 pafajshméve, mes t€ ciléve edhe Sabihaja.

Vetém njé javé e pércolli nga jeta né liri drejt
vdekjes. Ajo ende nuk i kishte mbushur 39 vjece,
kur ia prené jetén né mes. Familjarét besojné se u
vra ngaqé né njé letér dérguar Enver Hoxhés, ose
né njé takim me té&, e ka kritikuar pér geverisjen
dhe se qge pikérisht ai gé ia vuri emrin né listén
e atyre qé€ duheshin ekzekutuar. Megjithése jané
konsultuar me té gjitha arkivat e vendit, Ledia
Dushku dhe Doris Pasha, mbi studimin e té cilave
bazohet ky artikull, nuk kané gjetur njé dokument
gé vérteton njé letér té tillé. Familjarét kané rréfyer

edhe se njé zyrtar i larté komunist, mik i saj, e kish
ftuar né kafe pér ta késhilluar “duhet t€ mbyllésh
gojén jo me karficg€, por me babushké..”

Rréfimet nuk mjaftojné pér té kuptuar ¢faré ka
menduar, ¢faré ka dashur té béj€, sa i ka dhembur
dhe si e ka luftuar kohé&n. N& fund té njé studimi qé
ka shfrytézuar disa burime, e vetmja gjé gé mund
té thuhet, éshté se Shqipéria komuniste nuk kishte
vend pér njé grua té liré, qé kishte gené indiferente

am gene kundra pushtetit

opu for sepse nuk perput_ &

gjaté luftés e gé ishte kritike pas luftés, pér até
gé po béhej atdheu i saj. Vajza gé dikur kishte
[éné Turginé e mandej ltaliné pér té& béré muze
shkencash e studime shkencore, ge tepér e liré
pér ta lejuar t€ jepte shembullin e saj né Tiranén
gé kérkonte njé tjetér model t& gruas komuniste.



Vajza e re qé€ erdhi e strukur né krahét e t€ atit, nuk
u la té thinjej. Mbeti pérjetésisht e re me pengjet e
atyre g€ nuk e lané t'i bénte.

40 vite pas vdekjes, kur regjimi po shkérmoqej, njé
vendim i Gjykatés sé Larté e shpalli t& pafajshme.
Sot, “Nder i Kombit”, 67 vite pas natés kur zéri u saj u
shua pérgjithnjé duke 1éné pas heshtje, piképyetje

I .

miljare

Sabihaja né ltali me 1 aférmit / Arkiva Fal

e barrén e dhimbjes, njé godiné e gjelbér né rrugén
e Tregut Elektrik né kryeqytet, mban né balliné
emrin e saj. Né krah t€ majté té derés, njé kénd
kujtese shfaq portretin e saj me njé buzégeshje té
ndalur né kohé&. Duket sikur amaneti i Sabihasé ka
marré jeté, por tanimé duke i njohur meritén. Pér té
“evolucioni éshté né natyrén e gjérave” dhe koha
provoi se kishte t& drejté.

Eqrem Ca_bej'

Regjimi e la gjallé sepse Cabej kishte heshtur. Jeta e tij,
pavarésisht se nuk la té shkruara kujtime e ndjesi, mund
té mendohet si njé lufté né heshtje me armigté qé e

dinte se e ndignin.

jé vilé e verdhé dykatéshe né rrugén
‘Qemal Stafa” mbledh heré pas here
né Tirané shkrimtaré e njeréz té€ letrave.
Ka njé oborr t& bollshém kur ndjen
hapat e shpenguar dhe trokitjet e
gotave. Zéra té shumté q& gumézhijné me njéri-tjetrin,
flasin pér libra, botime, studime dhe kujtime.

E kam té lehté tani t&€ imagjinoj Eqrem Cabejn,
mbasi kish studiuar jashté e bartte né kokén e vogél
hollake njé enciklopedi té té€rg, pas njé rinie té kaluar
né Viené e né Romé, qé i mésuar me festa si kéto e
me biseda si kéto, papritur, ju desh té€ reshtte dhe
i kushtézuar nga rrethanat e diktuara nga regjimi
komunist, ta detyronte veten ,té izolohej* né liriné qé
i ishte |€né.

Brikena, e bija, e mban mend t'et t&€ geté e té
geshur, me krye mbi libra aty né dhomén e letrave
ku ruan akoma shénime e doréshkrime. Ishte ai
katérkéndésh i vogél streha e tij e lirisé€. Si¢ zbulon

studimi i Ledia Dushkut, arsyeja pse ai mbeti gjallé
ge dija e tij, e né kété vazhdé megjithé rrekjet e
herépashershme, regjimi nuk ia doli t'i gjente jo vetém
pasardhés po as zévendésues. Até gé e rrezikoi dija
e tij, e mbrojti po dija e tij.

Ndaj kjo, éshté historia e njé burri - njé prej mé
té zgjuarve gé ka pasur vendi yné; &shté historia e
njé burri g€ barti mbi vete dhembjen e madhe té
humbjes sé& miqve, dhembjen e liris€ sé& kontrolluar
e té rrezikuar; mbase edhe frikén se dija vret, se
mendimi vret, se aftésia vret, se kultura e formimi
vret; éshté historia e njé burri me té cilin do t€ duhe;j
té krenoheshim pa droj€, qé kur ai ishte gjallé dhe
frymonte, pa pritur g€ vitet té kalonin e t& gérmonim
pér té gjetur historiné e tij; ne, do t€ duhej t& na e
kishte rréfyer veté ai historiné e tij dhe historia e tij,
nuk do té duhej té ishte kjo gqé po tregojmé.

Eshté 6 gushti i 1908-&s kur né Eskishehir prané
Ankarasé né Turqi gjyqgtarit Hysen Cabej i lind djalé.

E quan Eqrem dhe kur kérthiu €shté vetém 6 muajsh,
Hyseni kthehet me familien né Gijirokastér. | vogli
do e njihte gjithé jetén kété qytet si vendlindjen e
ti. Aty kaloi fémijériné dhe kreu shkollén fillore dhe
até qytetése. Kur ishte 12 vje¢ me bursé té shtetit
shqgiptar Hyseni e gon té birin pér shkollim né Austri
ku vijon edhe Universitetin e Grazit dhe Vjenés.
Egremi tanimé djalosh specializohet né Linguistiké t&
Pérgjithshme e Indoevropiane e né Albanistiké. Njihet
aty me profesor Nobert Jokli-n, njé prej albanologéve

Cabej gjaté té 30ve / Arkiva e familjse

mé né z& té kohés, gé do té béhej udhérréfyesi i tij
drejt dijes. Mes profesorit e studentit u krijua njé
raport migésor e me nxitjen e tij, Cabej hodhi hapat
e paré né kérkimin shkencor duke vijuar doktoraturén
pér Studime italo-shqiptare ku mori gradén doktor
né Vjené. Universiteti i propozoi djaloshit shqiptar
té géndronte si asistent i Joklit, por Cabej refuzoi.
Ai u kthye né& Shqipéri ku né 13 vite i ishte dhéné

njé bursé prej 23 mijé frangash me kushtin gé pas
studimeve t'i shérbente shtetit 7 vjet, ose t'i kthente
té hollat e marra.

Riosh e nga njé familie e miré, Cabej fill pas
kthimit punon si profesor i letérsisé dhe gjuhés
shqipe, né Shkodér, Elbasan, Gjirokastér e Tirané,
madje mban edhe detyra si drejtues né shkolla e né
Ministriné e Arsimit t€ kohés. Relacionet flasin pér
njé profesor me prirje liberale gé respekton mendimin

Cabej si nje element té

e nxénésve. Ka nisur ndérkohé botimin e artikujve
né revista shqiptare si “Hylli i Drités” por edhe né
ato ndérkombétare, e ka botuar mé 1936 librin
pér shkolla “Elemente t& gjuhésisé e té literaturés
shqipe”.

Emri i tij po béhej i njohur. Eshté drejtor i Liceut t&
Tiranés kur mé 1940, fashistét ankohen se ai éshté



“i vetmi person pérgjegjés pér veprimet e kégija
té kryera nga studentét e Liceut né demonstratat
e njohura t€ 28 Néntorit 1939". Ankohen edhe se
Cabej nuk ka treguar shenjé afrimi me politikén
fashiste, cilésohet i rrezikshém ndaj merren masa
pér ta shkarkuar nga detyra. 32-vjegari Cabej
dérgohet né ltali deri mé& 1944 dhe ngarkohet té
punojé pér Atlasin Gjuhésor Shqiptar né Akademiné
e Shkencave né Romé. Gjaté géndrimit atje, kohé
gé e quante internim, Cabej €shté i lidhur me fatin e

S

Procesverbal i mbledhjes sé Byrosé Politike

personalisht, vegse njihet botérisht si armik i rrepté i
racés shqiptare”.

Mé 1942 fashistét e mé 1943 nazistét, do t'i
propozonin postin e ministrit t& Arsimit né geveriné e
Tiranés. Ai nuk pranoi, sepse sig tregoi mé voné “nuk
pajtohej me nderin tim shqgiptar dhe me t€ mirén e
vendit dhe t€ popullit tim”. Pértej njeriut gé nuk donte
té€ merrej me politik€, pér studiuesen Ledia Dushku
dhe té bijén e Cabejt, ai nuk mund t€ béhej ministér

Fjala e Enver Hoxhés 24/02/1954

atdheut dhe anétar i rregullt i Institutit Mbretnuer té
Studimeve Shqiptare. Si ai, anétar i rregullt né Institut
ishte edhe njé prift italian albanolog pér té cilin né
Shqipériné e kohés kishte polemika. Ndaj megjithése
ende né pushtim, mé 1942 Cabej i shkruante nj€ letér
té guximshme kryetarit Ernest Koligi, ku i kérkonte t'ia
higte emrin sepse “[Anétar] i kétij Instituti figuron Até
Fulvio Cordignano, té cilin uné vértet as nuk e njoh

i nazistéve kur ata i kishin vraré profesor Nobert
Joklin “babané e tij shpirtéror”.

Kishte kaluar katér vite né Romé, kur Eqremit, i
vritet véllai Selahudini, nénprefekt i Tropojés ¢ka e
bén té kthehet. Lufta ishte drejt fundit, partizanét
po shpallnin fitoren kur ai nis puné né Ministring€ e
Arsimit dhe vijon angazhimin né Institutin e Studimeve

Shqiptare me skedat né shqip pér shkencat e natyrés
me Sabiha Kasimatin dhe Gjergj Komninon.

Por mbarimi i luftés dhe instalimi i sistemit
komunist e ndryshoi térésisht raportin mes shkencés
dhe shtetit. Né vend g€ shkenca ‘té diktonte’ politikat,
ishin kéto té fundit gé diktonin shkencén. Enver Hoxha
né fjalimet e mbajtura kérkonte qé shkenca té ishte
“né shérbim t& masave punonjése” dhe e mbrujtur
me frymé partie. “Njeriu i ri” q& kérkohej duhej té

\.

Ll "r. o R i v
Cabej dhe gruaja e tj, Shyhreti / Arkiva e familjes .
L

mendonte si Hoxha. Po sa mundej njé intelektual i
kalibrit t& Cabeijt, t€ pérshtatej me kushtet e reja t€ té
menduarit si Partia’?

Pér shkak té€ formimit dhe jetés mé shumé se
30-vjegare mes Europés e Shqipéris€é, Cabej
pozicionohej natyrshém te elita e vjetér, pa parti, té
shkolluar jasht&, gé vinin nga familje t& médha dhe
gé nuk mund té pranonin njé regjim gqé mé sé pari
u merrte liriné. Té gjitha kéto u béné shkak gé ai té

| KUR SIGURIMI MERREJ ME SHKENCE

cilésohej gé né fillim prej regjimit t& ri si element i
rrezikshém, me probleme ideologjike e politike. Pér
njeréz si GCabej, Partia Komuniste kérkonte gé ata té
bashképunonin me regjimin ose si¢ koha e tregon,
ekzekutoheshin, burgoseshin, internoheshin.

Eshté shtatori i vitit 1946 dhe doktori i shkencave
Egrem Cabej éshté 38 vjeg kur Sigurimi i Shtetit e
vé né pérgjim. Nj& shénim i datés 29 té atij muaji
interpreton jetén e tij me tone akuzash: “Cabej

Né 1948, (;abej géndroi n§
: _kontakt me 62 persona, né 1953
I numri zbriti né 17. Dhe né 1956 4§

kai takoi vetém 2 persona jashté 4
¢ rrethit té tij té ngushté familjar

né kohén e fashizmit ishte dérguar né ltali... Ka
patur marrédhénie t& mira me gjermanét se kéta e
eméruan ministér, mirépo ky nuk pranoi... Dyshohet
se ka gené besnik tek gjermanét sa té liroj dhe té
dérgoj né Shqipéri 30-40 shqiptaré t€ internuar prej
italianéve”.

Sa i takon lirimit té€ shqiptaréve t€ internuar
gjaté fashizmit, e bija Brikena Cabej dhe rréfime té
déshmitaréve si shkrimtariinjohur Petro Marko nxjerrin



anén tjetér té ngjarjes. Né Ambasadén Gjermane né
Romé punonte njé shok shkolle nga Vjena tek i cili
Cabej mundi t&€ merrte njé shkresé gé lejonte Petro
Markon t€ mblidhte népér Itali t€ burgosurit dhe té
internuarit shqiptaré e t'i riatdhesonte.

Por shérbimet pér shtetin dhe ato gé duhej té
ishin asete pér t& ardhmen e tij, si studimet e kryera
né Austri, njohja e disa gjuhéve té huaja, prejardhja
nga njé familje e pasur, pérvojat e punés, bashké me
migésiné me elitén intelektuale t& kohés u kthyen
pér té né njolla té errta qé lajméronin rrezik. Faktet e
jetés sé tij manipuloheshin né relacionet e Sigurimit
té Shtetit kur shénohej se “okupacionin fashist e ka
pritur miré, duke e pérhapur dhe deklaruar si mik t&
popullit toné&”.

Sigurimii Shtetit mé 11 tetorté 1950-&s, e ciléson
“armik té pushtetit popullor”, me njé kunat t€ arratisur
si ballist dhe me véllané e vraré nga partizanét para
clirimit. Shtuar késaj, agjentja “Prurésja” raportonte
se né takimet mes Cabejt e Sabiha Kasimatit,
“bisedohet rreth kulturés, shkencés dhe veprave ... t&
shkrimtaréve me kulturé borgjeze. Kultura marksiste
pér ta konsiderohet si hi¢ gjé, veprat e Leninit jo si
kryevepra, por si ngjarje té rastit”.

Dy vite mé vonég, miqté e tij mé t& miré pérfshi
Sabiha Kasimatin ishin ose té ekzekutuar ose
pérgjoheshin ndérsa veté ai cilésohej se kryente
“aktivitet antipopullor, kundra atdheut dhe popullit”.
Thuhej se né Vjené ka marré tendencat naziste, i
pérmendej Roma, dy propozimet pér ministér dhe
theksohej se “asht paré t€ shognohet me elementa
té dyshimté”. Ishte koha kur Eqremi, tanimé 44-vjegar
po takohej me Shyrete Kurteshin, e pérjashtuar nga
partia, e survejuar dhe bashkéshortja e tij e ardhshme.

Né vitet 1952-1955 Sigurimi harton gjashté
plane masash pér pérgjimin e Cabejt dhe i vé pas
gjashté agjenté me pseudonimet ‘Prurésja’, ‘Drojtja’,
‘Edija’, ‘Dhelpra’, ‘Cajupja’ dhe ‘Taraboshi'.

Tanimé ndiget gdo moment, i kontrollohet puna qé
bén, korrespondenca, me k& shogérohet, ku shkon,
ké takon nga Instituti né Biblioteké Kombétare a
rrugés pér né shtépi, deri madje dhe hyrje-daljet né
shtépi.

Pér té, nuk po gjendej asgjé e réndé. Njé ish-
student i tij, e mé pas koleg qé si bashképunétor i
Sigurimit raporton me pseudonimin “Edija", thoté
se ai ka kulturé borgjeze, éshté mijaft i zgjuar e
inteligjent, por dinak. Madje shton se q& né kohén
e Zogut, “kur vendi i zakonshém pér shumicén e
profesoréve ishte kafeneja, ky studionte, nuk éshté
njeri i bixhozit". Ish-studenti spiun raporton se Cabej
mendon se “Ka disa njeréz t& médhenj gé qéndrojné
mbi politikén, nuk interesohen, se pérfillin fare”. “E
tha me pasion kété", - thekson “Edija”, - ,aq sa mé
dha té kuptoj se ishte i bindur se njé géndrim i tillé
ishte i pérshtatshém pér njerézit e médhen), prandaj
ai e mbante..”. Komunistét e shihnin si mendjemadh,
gé nuk pajtohej me Iuftén e klasave dhe ¢éshtjet
shkencore i shihte t& ndara nga politika, duke sfiduar
késhtu ideologjiné e kohés.

Teksa pérgjohej né ¢gdo hap e né ¢do mendim,
pyetja €shté si i shpétoi ai vdekjes? Pérgjigja do
té ishte: heshti e nuk foli, me askénd, pér asgjé.
Duhet té keté gené e dhimbshme pér tg€, té€ shihte
se si miqté mé té miré i vriteshin. Ai duhej ta keté
kuptuar shpejt edhe se pse. E kur shumé miq
regjimi ia mori duke ia vraré, ai rralloi takimet me
té tjerét t& mbetur gjallé. Dosja e tij né Sigurimin
e Shtetit tregon se numri i njerézve gé ai takon
mpaket vit pas viti. Nése mé& 1948, Cabej kishte
kontaktuar 62 persona, né vitin 1953 vetém 17
ndérsa mé 1956-&n gjaté 5 ditéve té survejimit, ai
kishte takuar jashté famijes, vetém 2 veta, njéri prej
té ciléve ishte i vjehrri.

E bija né njé intervisté pér studimin e Ledia
Dushkut mbi té cilin bazohet ky artikull, e pérshkruan
té atin si:

“njeri i matur, | qeté, me njé edukaté té€ pabe-
sueshme. E kam paré shumé rrallé t& humbiste durimin
dhe té nervozohej. Zakonisht kur e bénte kété, ikte nga
dhoma. Nuk shante njeri dhe konfliktet i evitonte si té&
mundej. Kishte parime, t€ cilat nuk i shkelte kurré. E
dinte fort miré se ku ishte dérrasa e kalbur dhe i gén-
dronte larg. Nuk ankohej, megjithése nuk ka béré jeté
té€ lehté. Pér gjérat qé i dhembnin nuk fliste kurré...”.

Kjo ishte arsyeja e paré pse e lané gjallg, ndérsa
e dyta ishte nevoja gé patén pér té. Prej 1950-és
puna né Institutin e Shkencave ishte nén lupén e
partisé. Veté Enver Hoxha qé kontrollonte raportet
shprehej se “ne e dimé... se ¢faré elementi éshté
Egrem Cabeu, por duhet t€ pérpigemi qé ta b&jmé
té punojé”. Diktatori do ta pérmendte emrin e Cabeijt
né mbledhje gdo dy vite duke véné né dukje ‘té
metat e tij’ kur raportet e Institutit dhe t& Sigurimit
i thoshin edhe aftésité. Ndonjéheré kur zbutej gjuha
me intelektualét e vjetér, Hoxha kérkonte ményra
pagésore té punés me ta, jo ato policore e té
dhunshme, por kishte vite si ai 1954, kur diktatori
shprehej se “diturija e njerézve si Sejfulla Maléshova,
Eqgrem Cabej, etj., ...nuk na vlen pér né Institut”. Kur
mé 1955 emri i Cabejt ge propozuar té higej nga
Instituti i Shkencave bashkéshortja e diktatorit,
Nexhmije Hoxha, drejtore e sektorit t&€ Agjitacionit e
Propagandés do e zbuste situatén duke théné:

“Pér Eqrem Cabejin, po t€ nisemi nga ana politike
mund té higet, por uné them se ai nuk duhet t€ higet,
duke marré parasysh se ai sot [shkencérisht] punon
pér neve’”.

Né kété kohé, Cabeji ishte i pazévendésueshém:
po bénte transkriptimin e veprés mé té vjetér né
shqip, “Mesharit” t& Gjon Buzukut (1555). E cilésuar
si puné murgu, ajo do t'i merrte 8 vite kohé dhe qe

njé detyré qé€ iu dha me urdhér duke e detyruar té
linte ménjané “Atlasin e Gjuhés pér Historing e
Letérsis€ Shqipe” gé sipas kolegéve qé ankoheshin,
ngurronte ta bénte. “Meshari” jo vetém nxori né pah
domosdoshmériné e dijes sé& Cabeijt, por u bé mbase
edhe shpétimtari i tij. Atij ju tolerua té shkruarit sipas
ideologjisé ‘borgjeze’ sepse si¢ raportonte “Edija”
Cabej “njeh gjithé anén teorike t€ shqipes, ¢faré
éshté théné mbi té nga linguistét e médhenj” dhe “nuk
e nxjerr kurré punén nga dora kur s’ka pérfunduar si
duhet”.

Pas 1955-€s, jepet leja gé ai mund té udhétojé
edhe jashté vendit me delegacione. Mbas 10 vitesh
presion ndaj tij, nis politika e lirim-shtréngimit. | jepen
dy ¢mime té€ larta pas vitit 1961 dhe Cabeji g€ né
dosje kishte gené “armik i popullit” né fjalimet e
Hoxhés pérmendet si “mik i vjetér” dhe “profesor me
rezultate t€ shkélqyera”. Nése ky burré i mengur ia
doli t& béjé kaq drité né studimet albanologjike nén
presion, sot ne as qé mund ta marrim me mend se
¢faré do té bénte né liri. Jeta e tij, pavarésisht se nuk
la t& shkruara kujtime e ndjesi, mund t& mendohet si
njé lufté€ né heshtje me armigté qé e dinte se e ndignin.
Diku do kené Iéné gjurmé gé ai i ka paré pa reaguar.
| vetmi reagim gé pati shkencétari ge izolimi brenda
vetes, nuk fliste mé&, nuk kumtonte mé, nuk bisedonte
mé. Ai i shpétoi burgut, por u ngujua né njé hapésiré
té kontrolluar, duke e ditur se burg ge dhe ky.

Larg prej dy skenave, larg prej zyrés sé€ tij dhe
shtépisé se verdhé dykatéshe ku ai kishte gruan dhe
vajzén, ruhej ende njé tufé me raporte t€ Sigurimit
té Shtetit mbi t€ cilén shénohej “Dosja Formulare,
nr.2383". Ajo ge e hapur deri gjashté muaj pas
ndarjes nga jeta té profesor Cabejt duke mbajtur né
té, jetén e tij t& tkurrur dhe emrin e madh té autorit té
dhjetra studimeve.

Gjovalin Gjadri g

Inxhinieri i urave néen survejim

Ai |€ té kuptohet se e ka ndjeré gjithnj€ atmosferén
mbytése né t€ cilén jetonte. Ndérsa pjesa e paré e jetés
e kaluar né Europé pérgatiti njé njeri té liré, pjesa e
dyté, ia tkurri lirité dhe inxhinieri e dinte gé jetonte mes

mekanizmash frike.

lart¢ dhe me harge mbi lumin Mat,

né mes dy kodrinave gé& ndajné dy

qytete, né zhargon ajo njihet me emrin

e mbretit, si ura e Zogut. Eshté ende njé

prej urave mé t& bukura né Shqipéri,
pér ¢rarsye &shté véné né mbrojtje si monument
kulture. Ka gené viti 1926 kur njé djalosh i ardhur
nga jashté u bé pjesé e grupit t& punés té€ firmés
Italiane “Mezzarana” pér ngritjen e saj.

Gjovalini até kohé qe i ri, me diplomé austriake
pér Inxhinieri Civile, biri i njé tregtari shkodran g€ i
kish marré mésimet e para né Kolegjin Saverian, e qé
éndérronte pér veten, njé té ardhme té ndritur. Kish
|éné pas njé fémijéri t& véshtiré, i ati e kish |éné té
vogél dhe néna Tereze e kish rritur e vetme né qytetin
ku luftrat e sulmet s’kishin t& pushuar. Mandej kishte
fituar bursé nga austro-hungarezét qé até kohé
kishin nén patronazh Shkodrén dhe kish shkuar atje
vocérrak, pér t'u kthyer zotéri.

Tanimé i rritur, pat ardhur né atdhe dhe punonte
pér Ministriné e Punéve Botore. Fliste gjermanisht,
rusisht, italisht e fréngjisht, e jetonte me vrullin e
pasionin e kohés, kur t& punoje pér vendin ténd
ishte krenari, sepse po ndértoje Shqipériné e liré nga
robéria peséshekullore osmane. | gjaté, shpatullgjeré,
me flokét pis t€ zinj dhe me portretin ku shkriheshin
karakteri i malésorit me djaloshin e normave vjeneze
ku pat kaluar moshén delikate, ai ndigte punimet nga
afér me shikimin e hedhur lart nga kambana e kishés
mesjetare t& Shén Barbarés.

Té véné para madhéshtisé sé& urés, sa heré
kalojmé harrojmé té€ pyesim se kush e ndértoi a kush
e pa pér heré té paré té ngrihej pér té lidhur dy brigje.
Shpesh ne harrojmé t€ pyesim pér historing e atij g€ e
vézhgonte pér javé e muaj t€ téré, gur pas guri e gelik
pas geliku. Dhe voné mésojmé se dikur né kémbét e
asaj ure pat géndruar ing.Gjovalin Gjadri. Mé voné
historiné e tij t€ ndritshme e prapé kaq té trishté.

Karriera e Gjovalinit niste me njé detyré qé
njéherésh e konsolidonte emrin e tij, ai mbante
pozicionin e inxhinierit kontrollues n& Urén e Matit.
Njé vit mé voné, do té udhétonte drejt Moskés, deri
mé 1932 ku punoi si inxhinier projektues né Institutin
e Projektimit t& Urave “Mostovoi Byro” né Bashkimin
Sovijetik. Né kthimin e dyté, rifillon puné& né Ministriné
e Punéve Botore. Eshté projektues e drejtues né
sektorin e urave dhe ndértimeve dhe punon né kété

o3 5 .
L
Gjovahn Gjadri dhe grua/a e tq (1935)

kohé me urat e njohura gqé géndrojné ende sot: ajo
e Lanés né bulevardin e madh té Tiranés mé 1932,
Ura e Bunés né Shkodér mé 1934, Ura e Zaranikés
né Elbasan mé 1934 dhe ajo e Gjanicés né Fier mé
1940. Njéherésh ka nisur edhe botimin e artikujve e
studimeve jashté vendit.

Vitet 1930 gené me gjasé mé té bukurat né jetén
e tij, jo vetém pér arsye profesionale. Q& kur ishte

né Moské, né vizitat e herépashershme né Tirané
ai ishte njohur me Zejnep Toptanin. Veg shkageve
shéndetésore, duhet té keté gené edhe kjo, njé prej
arsyeve gé ai la Moskén pér t'u kthyer né atdhe. Njé
vajzé e bukur, gé kishte studiuar né Vjené e g€ vinte
nga njé prej familjeve t& médha shqiptare, té lidhur
me mbretin Zog, por me rrénjé deri te princérit e
mesjetés. Gjovalini dhe Zejnepi duheshin, ai ishte i
suksesshém né puné, kishte né duar projekte madhore

ka triumfuar
_de po instalon

nén ndikimin
e komunistéve
jugosllave.

v

dhe ishte i dashuruar me njé prej zonjushave mé té
bukura té€ Tiranés. Babai i Zejnepit, kishte gené ndér
firmétarét e deklaratés se Pavarésisé s€ Shqipérisé
dhe njihej pér kohén si reformator. Por né mesin e
njé Tirane qé ende luftonte mes Orientit e Oksidentit,
Abdi Toptani, nuk mund té pranonte martesén e sé
bijés me njé njéri qé nuk i pérkiste rangut té tij dhe
as té pranonte pér dhéndér njé katolik, kur veté
kishte pérfagésuar myslimanét né Késhillin e Larté.

Tashmeé komunizmi

-'vendumet merreshin j



Zejnepi ikén nga shtépia e prindérve dhe martohet
me inxhinierin shkodran pa marré miratimin e familjes.
Jané té rinj, t& dashuruar dhe t& lumtur edhe pse
martesa e tyre nuk é&shté bekuar prej parisé s€ qgytetit.
Lumturisé sé tyre i shtohet edhe ardhja né jeté e njé
fémije. Eshté djalé dhe e quajné Egon. Jané 10 vite ku
jetét e zonjés sé bukur dhe zotérisé s&€ pashém marrin
hov. Kur jané larg, kémbejné letra si t&€ dashuruar, por
dy ish studentét vjenezé ndajné mes rrjeshtave edhe

reflektime me natyré filozofike mbi jetén, vdekjen,
shoqériné e kulturén. E ardhmja dukej premtuese,
duhej vetém té mbaronte lufta e sapo nisur.

Por kur Shqipéria pushtohet, jeta e ciftit t€ ri,
ndryshon pérgjithnjé. Zejnepit i shfaget tuberkulozi.
Gjovalini bén té pamundurén ta mbajé né jeté dhe
e dérgon pér kurim né ltali. Pavarésisht déshirés
sé saj e |uftés sé tij, ajo ndahet nga jeta né Romé

mé 15 gusht té vitit 1941. Tronditja &shté e madhe.
Eshté 42 vjeg, i ve, baba i njé fémije dhe ka humbur
dashuriné e jetés sé tij, ka humbur gruan gé e deshi
shumé e me té cilén nuk mundi té shijojé mé shumé
se 10 vite. Pér t€, gené aq pak.

E pérjeton shumé keq. N& vitin e zisé, duke nisur
tri javé pas ikjes sé saj, ai shkruan né gjuhén gjermane
njé libér “Letra grues seme té& vdekun” ku nxjerr
mallin e mllefin, dhimbjen e inatin, mériné e lotét. Nén
pseudonimin G.Maranaj, ai heré ia hedh fajin vetes, e
heré luftés gé u nuk i la t& shkonin né Vjené pér kurim,
heré tjetér e sheh fajin te familja e Zejnepit dhe shkon
deri te t€ parét e saj qé€ i hapén zemrén dhe derén
armikut turk duke nénkuptuar konvertimin né besimin
islam gé pér ta u bé shkak & t€ mos pranoheshin
nga familja e saj. Libri i pérkthyer né shqip vetém mé
2017 nga Ardian Ndreca, tregon dimensionin njerézor
té inxhinierit, dashuriné e tij pakufi, vetminé e pafund
gé i la humbja e Zejnepit dhe vendin bosh né zemrén
e tij. Ai kurré nuk u martua mé&, as u pérfol pér ndonjé
lidhje dashurie. Ai kurré nuk e zévendésoi, zonjushén qé
njohu né€ mbrémjet e Tiranés sé 1930-és.

| kalon mes dhimbjes vitet e luftés dhe kur
vendi clirohet &shté pothuaj indiferent. Partizanét
kané triumfuar dhe po instalojné regjimin komunist,
pavarésisht se cilat gené idealet e tyre.

Ai sheh se si vendimet merreshin nén ndikimin
e komunistéve jugosllavé. Pér shumé studiues,
vendimmarrésit gené jo shumé té pérgatitur nga ana
kulturore apo shkencore, por té etur pér pushtet e mbi
té gjitha t& paméshirshém ndaj gjithkujt: t& gatshém
té vritnin kédo dhe né ¢do moment gé t€ mund té
mbanin pushtetin. Veté Enver Hoxha kérkonte spastrim
nga elementet kundérshtaré kur thoshte: “kritika e
autokritika bolshevike.... spastron njerézit, spastron
Partiné toné, spastron pushtetin dhe vendin toné nga
‘... pleshtat, spekuluesit, nga tartabiget.- si¢ i quan
Lenini njerézit e kéqinj gé futen kontrabandé né radhét
tona. Partia ju thoté juve ti béni syté katér kudo’

Gjadri sheh edhe qé regjimi komunist, intelektualét
gé mund t€ mendonin ndryshe nga dogmat zyrtare, i
shikonte si kércénim pér ngritjen dhe ruajtjen e pushtetit
ndaj pér shumé prej tyre nisén akuzat si sabotatoré,
arrestimet, internimet, torturat e pushkatimet. E kupton
gfaré po ndodh, i ka paré kolegét t€ eliminohen dhe
duket se e ka ndjeré té nevojshme té saktésojé mé 1945
mes té& dhénave pér veten se “Né kohén e okupacionit
ltalian nuk jam shkrue né Partin Fashiste, as né kohén
e okupacionit Gjerman nuk kam bashképunuar me
Gjermanin”. Até vit i jepet Urdhéri i Punés me Dekret
té Kuvendit Popullor se “Ndonse shéndet lig,Gjadri u
hodh pa rezerva né ndértimin e krejt urave t& médha.
Vuri krejt zotésin e tij teknike né shérbim t& popuillit”.

Por vlerésimi nuk e mbron nga Sigurimi i Shtetit
gé ka nisur survejimin e tij. Edhe pse punon né
rindértimin e vendit, ai mbahet nén kontroll. Né dosjen
prané Autoritetit pér Informim mbi Dokumentet e ish-
Sigurimit t& Shtetit, trajtohet heré si figuré e pastér e
heré me hije dyshimi. Njé raport i 1949-&s fillon me

flalét “pér kategorizimin e aktivitetit kundérshtar té
Gjovalin Gjadrit”. Hidhen dyshime pér t€ kur
vérehet se “ka géndruar né Moské... largimi i tij nga
Bashkimi Sovjetik nuk dihet pérse, megénse ka kryer
universitetin né Austri, dyshohet té jeté kené agjent i
kontrollit austro-gjerman”.

Ishin kohét kur té& shkolluarit jasht€ vendit
shiheshin si agjenté té& huaj. Né dosje shénohen
edhe ‘cene’ té tjera pér inxhinierin. Pér ta Gjadri ka
gené i privilegjuar né kohén e mbretit, i ka shérbyer
fashizmit, ka pasur simpati pér Ballin Kombétar
e Legalitetin g€ qgené kundérshtaré politiké té
komunistéve, nuk ka béré rezistencé dhe ka gené
indiferent. Krahas kétyre interpretimeve shénohet
se “ka shikuar gjithmoné lekun dhe interesin e ti
personal” cilésim g€ pér kohén ishte e réndé.

Jeta e tij shénoi arritje t& médha profesionale. N&
fondin e Arkivit Qendror Teknik t& Ndértimit ruhen
projekte t€ mbi 75 veprave inxhinierike té tij t& ndértuara



népér Shqipéri ndérsa jep mésim né Universitetin
e Tiranés, éshté anétar i Institutit e Studimeve dhe
boton studime voluminoze. Kur punonte me veprén
e tij mé madhore “Shkenca e Konstruksioneve” me
550 fage, Gjadri i shkruan nén/Kryeministrit Spiro
Koleka njé promemorie, ku mes t€ tjerash, pér shkak
té shéndetit t& dobét, kérkon 3 oré né dité liri veprimi,
brenda orarit zyrtar dhe pakésim té géshtjeve formale
dhe administrative gé t€ mund ta pérfundojé librin.

Letra nxjerr né€ pah guximin e tij pér t& kérkuar njé liri
té kushtézuar kur thoté: “Nuk géndron géshtja mbas
mendimit t'em te mekaniciteti i permanencés ma pak
a ma shumé né zyré, por te trajtimi akademik....Kam
informata se, né Bashkimin Sovjetik, ata g€ merren
me shkrime librash, shkruajné vetém libra dhe nuk
merren me asnjé puné tjetér”.

Megjithé sa mé lart, nga njé véshtrimi i detajuar
gé i kané béré dosjes sé tij Albert Nikolla e Joana
Doda pér studimin mbi t€ cilin bazohet ky artikull,
inxhinier Gijadri kishte marrédhénie té ftohteé me
regjimin. Ai e sheh regjimin si punédhénés, madje mé
20 korrik t& 1949-8s dosja e tij, tregon se ka pasur
debat pér pagén. Gjadri ka kérkuar barazim t& pagés
sé tij me t& mjekéve, sig e pércaktonte ligji i punés dhe
si¢ i kishin premtuar ministrat. Analiza e studiuesve
Nikolla e Doda ka arritur né pérfundimin se Gjadri éshté
cilésuar gjithnjé si armik, por regjimi kishte nevojé pér
pérgatitien e tij e vlerésuar até kohé edhe jashté vendit.

Ka rreth 30 raporte pér aktivitetin e tij gjaté
viteve 1946-1954, pérmes té cilave raportohen
biseda, takime e kérkesa. Raportet e dhéna né
kushte anonimati merren mé shumé me thashetheme
se me ¢éshtje té faktuara pér inxhinierin sikundér,
hiperbolizohet ‘gabimi’ i t& pérndjekurit, bazuar né
opinione si ky raport i vitit 1951 ku shkruhet “del se
éshté menefregist né puné... Megjithése nuk kemi
fakte konkrete né€ duar, si opinion uné e them me
siguri se éshté njé fashist i félliqur mbasi megjithése
shpérblehet rreth 10.800 Lek né muaj é&shté i

pakénaqur pér shpérblimin gé merr. Né njé mbledhje
ose diskutim politik si informacion politik etj, nuk i
pret miré, dhe kéto i shpreh me fjalé indirekte”.

Pértej ftohtésisé sé portretit dhe sjelljes, ai & té
kuptohet se e ka ndjeré gjithnjé atmosferén mbytése
né té cilén jetonte. Ndérsa pjesa e paré e jetés e
kaluar né Europé (shkollé e mesme dhe e lartg)
pérgatiti njé njeri té liré, pjesa e dyté, ia tkurri lirité.
E dinte gé jetonte mes mekanizmash frike.N& ményré
pothuaj naive, ai kishte béré njé pérpjekje té fundit pér
té ikur nga vendi. E kérkonte né rrugé zyrtare largimin
pérmes njé letre drejtuar pushtetit mé 24 mars 1947

“Shveshja e drejtave, mé kujton pérséri kohét e
hershme kur kam kené student né Austri, ku kam ndie
njé mungesé, kam heké njé vuajtie qé nuk e kam dité
se cka éshté kané, por gé tash e di se ka kené vuajtja
e mungesés té Atdheut, g& e kam kérkue gjithmoné
dhe nuk e kam gjeté kurr, sa kétu né Shqipéri ...
por né degradimin tem kam bindjen me té drejtat
dhe pretendimet e mija kétu né Shqipéni, jané pa té
realizueshme.... déshiroj ta le két€é Shqipni. Uné kam
njé nané dhe njé motér né Austri, & vujn ekonomikisht
simbas lajmeve gé kam marr...I lutem ministris me mé
shkarkue nga ¢do detyré dhe me ndérmjetésu ku duhet
pér léshimin e pashaportés gé mund té shkoj né Austri”.

Kérkesa nuk iu miratua, madje u cilésua
kompromentuese por sé& paku nuk rezulton qé u
bé shkak ta dénonin. Ai nuk i pa mé kurré nénén e
motrén. Survejimi iu hog mé 1956 dhe i thinjur, u nda
nga jeta né Tirané né moshén 75-vjecare duke 1€né
pas vetém njé dashuri, Egonin, birin e tij me Zejnepin.
Kishte pyetur veten gjaté nése do ta shihte mé té
shogen, madje kjo ishte frika e tij mé e madhe pasi e
humbi. Mbase pér kété edhe nuk e pati friké vdekjen
dhe rrojti i liré sa mundi.

Nén urat e tij lumenjté kalojné vrullshém, por ato
jané ende né kémbé dhe ndodh qé dikush péshpérit:
,Kété e ka ndértuar inxhinier Gjadri“.

Arshi Pipa g

“Mendimet nuk mund te burgosen”

*Kané prangosur trupin tim, por nuk kané& mundur

té prangosin mendimin tim. Dhe — gjé vértet e
mrekullueshme — kur trupin tim e kané béré pothuajse
njé kufomé, atéheré mendimi ka fituar liriné. ..

logisht, 1948. Tri baraka té&
mbuluara me mushama, vende-
vende té shpuara strehojné nga
1300 deri né 1600 té burgosur.
Brenda tyre vien eré e réndé.
Krevatet kané vetém nga tri dérrasa. Eshté korrik
kur njé djalosh 28-vijegar u bashkohet aty té
dénuarve gé kané tre muaj né kamp. Quhet Arshi
Pipa dhe nuk njeh asnjé. Prej mundimeve e uriség,
portretet e tyre i kané humbur tiparet. Té dénuarit,
nuk kané€ mundési té lahen a té pastrohen, ka pér
té gjithé vetém njé pus, ndérsa ujé té pijshém, fare
pak. Jané bashké té dénuarit politiké e ata pér
krime ordinere. Kéta té fundit mbahen mé miré se
intelektualét, sepse cilésohen proletaré. Ka shumé
raste vjedhjesh dhe dénohen ata qé& ankohen, mé
shumé se sa ata g€ vjedhin. Ushqgimi né kamp éshté
i pakét, té& burgosurit punojné larg, dhe kur shohin
ara me misér vrapojné té& marrin ndonjé kalli e ta
hané edhe pse rojet i godasin me shkelma kokés.

Nuk kané ké&pucé e ¢izme, shpesh ecin zbathur,
shkojné larg pér té€ hapur kanale, ndaj kémbét u
enjten dhe shpesh, vdesin shpejt.

Arshi Pipa i mban kéto shénime fshehurazi, né
letra cigareje. Jeta e tij &shté thyer né€ mes dhe ai
e dokumenton até. Kishte gené profesor, filozof,
kritik, poet, por kohét e lirisé dhe veté fémijéria
tashmé jané té largéta.

Kishte lindur né njé familje t& miré. | ati,
Mustafai nga Libohova ishte gjygtar i shkolluar né
Stamboll, ishte njohur e martuar me Hatixhené dhe
gené vendosur né qytetin e saj né Shkodér. Kishin
dy djem e katér vajza. Arshiun e patén dérguar té
merrte mésimet e para né kolegjin e Jezuitéve, ku
pérvetésoi herét greqishten e vjetér e latinishten,
gjuhét gé e shogéruan gjithé jetén si¢ na déshmojné
sot pérkthimet e I1€na né doréshkrim. Shumé i lidhur
me familjen e tij t& madhe, nga té gjithé veconte té






véllang, Muzaferin, e ndérsa ai kishte nisur studimet
pér jurisprudencé né& Padova té ltalisg, Arshiu
mé 1938, shkoi né Firence pér Letérsi e Filozofi. |
rregullt né shkollé e i dhéné pas mésimeve, rioshi e
shfrytézonte edhe kohén e liré pér té lexuar. “Nuk
kemi ardhé kétu pér ahengje e dafrungé, por pér
mé studjue. Dhe mé paré se gjithshka asht detyra.
E detyra joné asht studimi e mbarimi i universitetit!”,
u thoshte ai miqve kur e ftonin té dilte.

. 930)
Arshi Pipa kur ishte Si”i”f,fu el *j
Il bt

Arshi Pipa ishte né vitin e dyté té studimeve, kur
nisi lufta dhe Shqipéria u pushtua. M& 1941 kur
kthehej, vendi kontrollohej nga fashistét dhe grupet
e rezistencés gené ngritur. | véllai ishte arrestuar
sepse pat kundérshtuar pushtimin dhe ishte internuar
né ishullin famékeq Ventotene mé 1940 si shumé
shqiptaré té tjeré. Né kéto kohé té véshtira pér
familjen, ai zgjedh té rrijé¢ me t&, i térhequr nga lufta

dhe té ndértojé profilin e tij intelektual. Punon njé
vit mésues né Gjimnazin e Tiranés, pérgatit tezén e
diplomés pér filozofin fréng, Henri Bergson, punon
né gjimnazin e Shkodrés dhe mé pas vendoset me
gjithé familjen né Tirané.

Né kryeqytet, mé& 1944 Pipa themelon revistén
“Kritika” g€ doli katér numra me synim nxitjen e
kritikés letrare né Shqipéri, pasi éshté konsultuar

né fakt, ju jam sinqgerisht
mirénjohés”

me dijetarin Aleks Buda si¢ del nga njé letér e 23
marsit gé ruhet né arkivin e familjes Buda."Gjithsesi
nuk besoj t'ia kem dalé plotésisht”, i shkruan
profesorit, “por mendoj se n€ numrin i dyté do té
jeté mé i pasur dhe i ndryshém”.

Internimi i véllait, ishte vetém njé arsye pse Pipa
nuk u angazhua né Lévizjen Nacionalglirimtare,



kundérshtimi i modelit totalitar dhe filozofisé
marksiste ishte arsyeja tjetér. “Jam rritur né njé
famille gé& mund té konsiderohet demokratike,
me urrejtje pér diktaturén e ¢fardo tipi qofté ajo”,
do té shprehej ai né njé intervisté t&€ pas '90-és
ku tregonte se i kishte lexuar Marksin, Leninin,
Gramshin, Stalinin dhe e njihte ideologjiné e tyre.
Djaloshiidiplomuar né filozofi, i dhéné pas Spinozés
e Kantit, i cilésonte té papérfillshém ideologét
marksisté. Madje, pér Stalinin mendonte se qe pa
ndonjé faré niveli, ndaj imponimi i stalinizmit né
Shqipéri e mbante larg nga lufta e udhé&heqgésit e
saj. E ndonése i ishte propozuar t€ béhej pjesé e
|évizjes nacionalglirimtare, nuk pranoi.

Né mbarim té luftés, Arshi Pipa ishte profesor
e pjesé e Institutit t€ Studimeve, kur Partia
Komuniste béhet vendimmarrése dhe nis goditjen
e kundérshtaréve. Céshtja e paré e bujshme
ishte i famshmi “Gjyq i Deputetéve” ku u dénuan
politikané elite qé kérkonin vendosjen e njé sistemi
demokratik geverisjeje. Avokat i tyre ishte caktuar
Muzafer Pipa, gé pér shkak té padrejtésive qé po
béheshin né gjyq, pati pérplasje me gjykatésin.
Véllai i Arshiut mé tej mbrojti né gjyq edhe klerikét
katoliké, ¢cka shénoi fundin e tij.

Eshté viti 1946 dhe veté Arshi Pipa éshté véné
né survejim, ai nuk e di dhe e kundérshton regjimin
né disa ményra. Njé ligjératé pér Migjenin, poetin e
mjerimit, njé koment mbi poeziné e Faustit “Kénga
e Plebishtit”, jané cilésuar si akte rebelimi dhe ai
ulet né detyré e dérgohet né Durrés si mésues,
ku ¢do lévizje e Arshiut i raportohet Sigurimit té
Shtetit nga njé student i tij, i cili madje e provokon
duke e pyetur pér Mayakovskin dhe pér Stalinin,
pér té cilét Arshiu flet pa vlerésim.

Kulmi shénohet né njé mbrémje letrare, ku njé
prej recituesve flet pér ndértimin e njé fabrike.
“Do e ndértojmé& me slogane”, thoté me ironi njé
djalé né té djathté té tij, Arshiu gesh né shenjé

aprovimi dhe teksa njé poezi patetike interpretohe;j,
zhvillohet njé dialog parodizues buzéqgeshjesh
dhe ironish. Né fund ata pérshéndeten, djaloshi
ikén dhe vetém mé pas, Arshiu méson se e kish
pérgeshur sistemin me Nako Spiron, njé prej
drejtuesve komunisté. “Rebelimi” i tij dhe géndrimi
i t& véllait né gjyqin kundér deputetéve béjné gé
Arshiu té arrestohet né prill t€ 1946-€s.

E akuzojné pér veprimtari kundér pushtetit
me grupe tradhtare dhe né néntor e dénojné
me dy vjet burg né Durrés. Sipas njé studimi té
Andi Pinarit e Indrit Qehajaj, mbi té cilin bazohet
ky artikull, dénimi ishte arbitrar, gka pranohet mé
voné edhe nga hetuesit. Por, ndérsa ai vuante
dénimin, hetimi pér té vijon dhe njé dokument i 5
dhjetorit 1947 e ciléson dénimin e paré minimal,
me argumentin se autoritetet nuk kané pasur prova
té mjaftueshme. Me pretendimin se ende nuk ishte
zbuluar thellésisht organizata tradhtare-sabotore e
deputetéve ku ai bénte pjesé, duke i shtuar akuzés
edhe vélla Myzaferin si tradhtar dhe armik i popullit,
béhet njé proces i dyté gjygésor.

Ka njé lum akuzash pér té: pjesé e organizatés
social demokrate, i lidhur me klerikét dhe partité
tradhtare té Ballit Kombétar dhe Lévizjes sé
Legalitetit, kundérshtar i reformave e sabotator
né sektorin e librit shkollor, propagandues i njé
ndérhyrje té& armatosur nga anglo-amerikanét gé
do rrézonin pushtetin, drejtues revistash fashiste.
Akuzohet gé bénte mbledhje té rregullta né Liceun e
Tiranés, se i mblidhte studentét né shtépiné e tij pér
t'u béré propagandé kundér pushtetit, & u thoshte
se pushteti ishte shtypés e terrorist, se reformat po
shkatérrojné vendin dhe po varférojné popullin e
se né drejtim jané vendosur njeréz té pafté.

Pipa nuk i pranon akuzat. Mohon té keté
pasur dijeni pér njé organizaté kundra pushtetit
e pérgénjeshtron deklarimet e déshmitaréve.
“Pakénaqésité e mia ndaj pushtetit popullor uné

i kam shprehur dhe jané té njohura”, shprehet
Arshiu dhe kérkon ballafagim, pasi ndonjé prej
déshmitaréve as e njeh fare, e me disa té tjeré, ka
folur vetém pér ¢éshtje letrare e jo politike. Thoté
se studentéve u ka dhéné mésim privat dhe mbase
nuk i kané kuptuar fjalét e tij.

Pér Arshi Pipén kérkohej dénim maksimal, por
ai nuk i pranon krimet pér té cilat akuzohet. Hetuesi
e kércénon se do té pérfundojé si i véllai nése
nuk déshmon c¢faré i kérkohet. Arshiu e merr vesh
né kété ményré vdekjen e Muzaferit tre muaj mé
pas. Ishte arrestuar dhe kishte humbur jetén né
tortura. Pér t& mbuluar krimin, e kishin hedhur nga
dritaret e ndértesés ku zhvilloheshin hetimet né
Shkodér dhe vdekjen e kishin mbuluar si tentativé
arratisjeje. Té motrat nuk kishin mundur t'ia thoshin
sepse e dinin sa e donte Arshiu té véllané dhe ishin
té vetédijshme pér shéndetin e dobét té tij.Mé 20
dhjetor 1947 Arshi Pipa ridénohet nga Gjykata me
20 vite burg.

Shkruan njé elegji pér té€ véllang, ku e pranon
vdekjen e tij dhe betohet té€ gjejé forcé. Né
Vlogisht, kushtet e ké&qija té burgut i vuan mé
shumé pér shkak té inflacionit né mushkéri. Sheh
se fshatarét e dénuar shihen me mé pak pérgmim
se intelektualé si ai. Ndaj shpesh, intelektualét
vishen si fshataré pér t'i shpétuar dhunés. Kampi i
Vlogishtit i duket njé¢ kamp shfarosjeje!

Pérfiton nga njé amnisti e Enver Hoxhés mé
1949 dhe i ulen 10 vite burg. Pas njé viti né kamp,
sémundja i réndohet dhe shtrohet né spitalin e
burgut né Durrés(1950). E dérgojné né burgun
e Gjirokastrés(1952), mé pas né burgun e Tiranés.
Sémuret sérish. Shtrohet sérish né spitalin e burgut.
Kohé mé voné e ¢ojné né burgun e Burrelit, ndér
mé té tmerrshmit e kohés. Aty, ka vetém njé pus,
por té burgosurit nuk kané€ me se ta marrin ujin, nuk
u jepet ené, as kové, as litar. Pérdorin ¢'té munden

pér ta nxjerré, por éshté i ndotur. Shpesh heré del
me krimba. Té burgosurit sémuren, gindra prej tyre
gjejné vdekjen. Shtriré né njé dyshek té& shtruar né
¢imento, né njé fletore ku shihej portreti i Stalinit,
shkruan njé vepér filozofike. “A do té kisha imagjinuar
ndonjéheré qé njeriu, kjo genie qé Zoti e krijoi sipas
shémbélltyrés s€ vet, mund té jeté kaq afér kafshés?
Tashti po e kuptoja se ¢’domethénie kishin ato hyjni
pagane, gjysmé njeri e gjysmé kafshé, si centaurét
e sirenat! N& burg kam njohur gjithé poshtérsiné e
njeriut, gjithgka qé éshté trashégim shtazor tek ai,
nga egoizmi i egér gé arrin t€ urojé vdekjen e shokut
pér t'i viedhur bukén, te frika e marré shtazore qé
erréson jo vetém arsyen, por deri edhe ndjenjat”.
E shkruan né gjuhén italiane “Skicén e njé
konceptimi mbi jetén plotésuar me mbigjeniun”
prej ku jané shképutur fjalité, sepse gardianét nuk
do e kuptonin gjuhén, nése arrinin t'ia gjenin.

| dobét dhe i sémuré, arrin té dalé i gjallé prej
aty né prill t& 1956-&s. Ka ruajtur shénimet e 10
viteve té veta né burgje né letra cigaresh. | ka
nxjerré nga burgu té€ fshehura né rrobat e palara.
Ndérsa veprén e filozofike e nxjerr t€ fshehur né njé
dyshek té vjetér g€ rojave nuk u shkon né mendje
ta kontrollojné.

Rreket té shijojé lirin€ me t& €émén e motrat.
Mendon se vuajtjet mbaruan, por e kupton gé nuk
éshté krejt e vérteté. Siish i burgosur ka véshtirési
té gjejé puné. Té tjeréve u jepeshin puné fizike, por
ai éshté i dobét e i pafuqi. Pas shumé mundimesh
e caktojné mésues né njé shkollé shtaté vjegare né
Shkodér, por kjo nuk e kénaqte.

Kérkon ta |&ré punén me pretekstin se éshté
i sémuré. Sistemi vegse b&het mé i forté dhe ai
vendos té arratiset, bashké me njé nga motrat.
Né njé libér té studiuesit Uran Kalakulla, kushtuar
Pipés, shénohet se ai dhe motér Fehimeja, u
ndihmuan nga njé fshatar qé& kishte shtépiné prané



kufirit. Arshiu e kaloi lumin e Bunés me not e matané
bregut e priti motra. Shkojné né Murigan, arrijné té
kalojné kufirin shqgiptar dhe paragiten prané postés
jugosllave, ku qgéndrojné disa kohé& né hetuesi
né Tivar. Kané fat dhe jugosllavét nuk i kthejné
mbrapsht. Lirohen dhe i drejtohen Sarajevés ku
ndodhet i fejuari i Fehimes me familjen e tij. Para
se té ikin, kané marré me vete kujtimet: letrat e
cigareve me shénime e motra i kish gepur népér
rrobat e saj.

Gjaté muajve shtator — néntor 1957 kur jané né
Sarajeveé i kané renditur fletét. Arshi Pipa éndérron
Peréndimin, ndaj ikén sé& pari né Romé dhe mé
pas né Ameriké. Atje, pasi méson gjuhén angleze
nis té€ ngjisé shkallét e karrierés né universitet. Si
fillim jep 1€ndén e filozofisé dhe filozofiné e fesé
e krishteré. Né njé dokumentar té€ Televizionit
Publik Shqiptar né€ vitet ‘90, Arshiu shprehet se
njohurité e tij pér sa i pérket fesé ishin té pakta,
vetém disa gjéra q€ mbante mend nga kolegji i
Jezuitéve. Arshiu u bé njé pedagog mysliman gé
jepte filozofi té krishteré.

Kur éshté né Detroid letrat e cigareve i pérgatit
dhe i bén libér g& botohet né Romé né vitin
1959. E quan “Libri i Burgut” dhe tregon né té
vuajtjet dhe torturat. Mundi té rikthehet né atdhe
30 vite mé voné. E megjithaté vetém pas vdekjes
sé tij, motra tjetér, Nedreti, pérkthen nga italishtja
dhe boton veprén e tij filozofike, pér t& njohur mé
miré té véllané me té cilin jetoi aq pak, sepse ai u
arratis e ajo e shkoi jetén né internime.

Ai ia doli t& béhej i forté dhe ia doli t& mbetej
njeri. Nése do té pyetej se ¢faré i béri komunizmi
Arshi Pipés, pérgjigjen do ta gjenim te vepra e tij
filozofike té cilén e shkroi né burg. “Kané prangosur
trupin tim, por nuk kané mundur té prangosin
mendimin tim. Dhe — gjé vértet e mrekullueshme
— kur trupin tim e kané béré pothuajse njé kufomé,

i Pi familien e tij *
Arshi Plpé:l me familj

atéheré mendimi ka fituar liriné... M& kané& mbyllur
né kété burg qé té vuaj. Uné nuk u mbaj méri atyre
gé mé kané béré té vuaj, madje i falénderoj, dhe
singerisht. Ka té drejté t€ mallkojé vuajtjen ai qé
shtypet nga ajo. Por, ai g¢ e mund, do té duhej
ta bekonte. Ndérsa njéra degjeneron né vuajtje,
tjetra ripértérihet. Poshté ajo t& gon te krimbi, lart
te hyjnia...”

ALEKS BuDA -

Faktet tregojné pér njé pozicion té dyzuar mes
shkencés dhe politikés, por ai gjeti hapésirén e

liris€ sé brendshme ku mund t€ ndigte interesin e tij
intelektual pa ndérhyrjen e geveriseé.

ortreti i gjeré i njé burri me syze, né
dukje babaxhan, me njé buzégeshje té
ndrojtur z€ vend t€ dukshém né sallén
kryesore t& Akademisé s& Shkencave
té Shqipérisé. Shikimi, sa pyetés
dhe depértues pértej gelqeve, éshté i palexueshém.
| atribuohet atij shumécka gé shkenca, biblioteka
dhe historia kané arritur né vitet gé ai drejtonte
institucionet kombétare. Aleks Buda kishte mbérritur
té ishte drejtor i Bibliotekés Kombétare e kryetar i
Akademisé s& Shkencave né& kohé té véshtira; kur
shkenca dhe shkencétarét té survejuar e té diktuar
nga regjimi, patén humbur edhe jetén, n€ mos liriné.
Pas shfrytézimit t& dokumenteve té Arkivit Qendror
té Shtetit, atyre té ish Sigurimit dhe letrave origjinale
me shénime té véna né dispozicion nga e bija Tatjana
Haxhimihali, doli gé né emrin e tij nuk ka asnjé dosje
personale, ndonése pérmendet né dosjet e kolegéve
gé ishin nén mbikqgyrje. Ndaj historia e Budés, éshté

njé histori mbijetese né kohét kur jeta vlente mé pak
se partia. Andi Pinari mbi studimin e té cilit éshté
bazuar ky artikull, e ciléson até njé dijetar europian
né totalitarizmin shqiptar. Ai ge, njé ndér personazhet
mé me autoritet t& kohés e njé ndér personazhet gé
ia dolén té gézojné liring, pér aq sa mund té gézohej
ajo, né shtetin e izoluar shqiptar.

Historia e atij portreti né dukje t& paqté, nis né
vitin 1910, kur ai lind né njé familje intelektuale.
Ishte nipi i njé gjyshi doktor t€ shkolluar né ltali e
djali i njé farmacisti t€ shkolluar né Gregqi. Farmacia
e familjes Buda né gendér té Elbasanit, zinte vend
deri né njé artikull austriak t& 1913-&s. | ati, Taq
Buda kishte kontribuar gjaté sundimit osman pér
Rilindjen Kombétare, kishte ndihmuar me té holla
Shkollén Normale té Elbasanit dhe ishte pjesémarrés
né Kongresin e Manastirit ku vendosej fati i gjuhés
shqipe, mandej qe béré deputet.






Nga njé familje e tillé, ge krejt e natyrshme gé Buda
dérgohej té shkollohej né ltali e né Grac té Austrisé.
Kur €shté né gjimnazin e Salzburgut méson latinishten
dhe gregishten e vjetér, ndérsa né Universitetin e
Vjenés me kérkesé té té atit regjistrohet né degén
e farmacisé. Pas vetém njé semestri ndérron degé
e kalon né Fakultetin e Filozofisg, ku studion Histori
dhe Letérsi. Profesoré té tij jané albanologét e
njohur Karl Patsch dhe Norbert Jokl, me té cilét krijon
raporte migésore ndérsa shokét e tij né Vjené jané
ata g€ mé voné né Shqipéri béhen autoritete né
fusha té ndryshme, si Skénder Luarasi, Krist Maloki,
Eqgerem Cabej, Lasgush Poradeci et;.

Kur do té shkruante kujtimet, Buda i cilésonte
18 vitet e jetuara né Austri si mé té genésishmet
né formimin e vet. Dhe né fakt qené té tilla.
Qeveria shqiptare e kohés i mbikéqyrte studentét
jashté vendit, sidomos ata t& Vjenés, pér té gené e
informuar mbi [évizjet e tyre né qgytetin ku rrinte Fan
Noli, kundérshtari politik i mbretit Zog. Buda e dinte se
bashké me té véllang, Mihalin, prej konsullit shqiptar
atje cilésoheshin té dyshimté ngase shogéroheshin me
Skénder Luarasin, té cilit shteti i kishte hequr bursén
pér arsye politike. Qe né kété kohé, njé vit para se
Shqipéria t& pushtohej, gé njé takim né Vjené do té
shénjonte e mbase ndryshonte jetén e 28-vjegarit.

Né kryeqytetin austriak mbérrin Ali Kelmendi,
njé prej veprimtaréve t€ paré komunisté shqiptaré.
Strehohet né dhomén e studentit té historisé pér
disa javé. Mikpritja e Kelmendit do ta bénte policiné
e Vjenés té kontrollonte dhomén e Budés. “Kéto
elementé nga jeta Prof. Budés tregojné pér njé
prirje politike drejt s& majtés né vitet e studimeve
duke pasur si model social-demokraciné evropiane,
ndonése kishte simpati pér marksizmin pér shkak
té polarizimit t& skajshém gé diktonte koha”, véren
studiuesi Pinari.

Pas kétij incidenti, Buda diplomohet dhe merret
me gjuhési me ndihmén e albanologut Jokli, e kur nis

40 | KUR SIGURIMI MERREJ ME SHKENCE

gpergendrohej

pérndjekja naziste ndaj profesorit, studenti kthehet
né Shqipéri. Atdheu e pret me pranga. Policia e
merr né pyetje pér lidhjet me Ali Kelmendin e ata qé
pérhapnin ide bolshevike. Ai géndron né burgun e
Elbasanit pér 20 dité. Por nuk ndalet.

Budén e gjejmé si njé té ri idealist ta shprehé
rezistencén kundér pushtimit né forma t& ndryshme.
Merr pjesé né demonstratén e 7 prillit t& 1939-€s,
si profesor letérsie né gjimnazin e Tiranés ndjek

Prof. Buda arriti te

gjithnj

_ € e me
te

aktivitetet me sfond politik, v& né skené “Vilhem
Telin"me nxénésit qé kéndojné kéngén patriotike
“Pér Mémédhené”. Kur shfagja pezullohet prof. Buda
thirret né Ministriné e Arsimit pér t& dhéné llogari,
mandej e transferojné né Liceun e Korgés. Teksa
éshté atje, autoritetet i kontrollojné shtépiné dhe e
shoqérojné drejt burgut té€ Tiranés. Tanimé éshté né



té 30-at. Pyetet pér géndrimin e tij, pér pjesémarrjen
né manifestimin e 28 néntorit 1939 dhe pak dité€ mé
pas lirohet nga burgu pa ndonjé akuzé e rikthehet
né Korgé. Verén e ardhshme e rekrutojné me forcé
né ushtring italiane dhe gojné né ltali bashké me
shumé mésues té tjeré. Buda arrin t'u shpétojé. Ka
siguruar njé raport mjekésor. Kthehet né Korgé pér
té dhéné mésim dhe 6 muaj mé pas e gjejmé né
Universitetin e Padovés, ku ndjek kurse kualifikimi
e studion linguistiké ballkanike. Jetés sé& vrullshme

Aleks Buda / Arkiva Familjare

duket se i vihet kufi, kur detyrohet té kthehet pas njé
viti. | 8shté arrestuar e éma, pér shkak té té véllait gé
éshté né njésitin guerril t& Elbasanit. Arrin ta lirojé
nénén, e rinis puné né Gjimnazin e Tiranés. Eshté
kjo koha kur ai lidhet pérfundimisht me Lévizjen duke
hyré né Késhillin Nacionalglirimtar ilegal t& Tiranés,
mbledhjet e té cilit mbahen né shtépiné e tij.

Pavarésisht angazhimit politik, ai kishte krijuar
reputacion mes studiuesve shqiptaré, ndaj gjejmé sot
letérkémbime té tijat me personazhe si Arshi Pipa a At
Zef Pllumi, g€ ishin kundér ideve politike t& Lévizjes
Nacionalglirimtare ku Buda ishte pjesé. Shkruanin
gjithsesi pér ¢éshtje historike e letrare. “Formimi
intelektual dhe patriotik si edhe ndikimi i familjes sé&
tj me emér né qytet, béri qé ai t& shndérrohet né
njé pérfagésues té réndésishém té intelektualéve né
luftén kundér pushtuesve. Né shtator 1944 u zgjodh
nénkryetar i Késhillit Nacionalglirimtar t& garkut té
Elbasanit. Né fund éshté né Kongresin e Beratit
dhe thirret pér t& punuar né Ministriné e Kulturés”,
shénon Pinari.

Ministri Sejfulla Maléshova e eméron mé 1945
né krye té€ Bibliotekés Kombétare, atékohé me
vetém 15000 véllime. | jepen né dorézim librat e
Mit'hat Frashérit, intelektualit t& Ballit Kombétar gé
kishte ikur né ltali. Biblioteka do té& pasurohej, por
kryesisht prej konfiskimit té& bibliotekave private
té personaliteteve té& kohés, ndaj mé& 1947 fondi i
numéronte 100.000 véllime. Ndonése mban njé detyré
té larté, ai nuk harron t& marré parasysh késhillat e
ish-drejtorit te bibliotekés. Buda ia del t& organizojé
kartotekén dhe té hartojé njé bibliografi dhe kur mé
pas gjendet né gilar Arkivi italian i Luogotencés, vihet
baza e Arkivit t€ Shtetit. Regjimi po forcohej, kur
Budés, g€ bén edhe lektorin e letérsisé pér aktorét
e Teatrit t& sapongritur dhe shefin e Seksionit té
Historis€ né Institutin e Shkencave, i ngarkohet njé
detyré e véshtiré.

E kané pérzgjedhur té jeté pjesé e delegacionit
shqiptar né Konferencén e Paqes né Paris.Veté Buda
ka rréfyer se éshté befasuar kur e ka dégjuar né radio
se do té ishte pjesé e delegacionit t& kryesuar nga
Enver Hoxha dhe Hysni Kapo. Profesor Buda dhe
Petraq Pepo studiojné né ditét e fundit t& korrikut
dhe né dhjetéditéshin e paré té& gushtit t€ 1946-
és literaturé e dokumente pér ¢éshtjen shqiptare.
Teksa geveria greke kishte ngritur pretendime duke

e cilésuar Shqipériné aleat té Boshtit fashist,
delegacioni shqgiptar duhej té hidhte poshté me
fakte dhe argumente Greqiné.

Mes drejtuesve  komunisté, juristéve e
diplomatéve, ai si drejtor i Bibliotekés Kombétare
rrémoi e gjeti né fondet e saj gjithgka sa kishte,
ndérsa Pepo shkoi né Korgé e mori nga biblioteka
e qytetit gjithé dokumentet, letrat e memorandumet
e Konferencés sé Parisit 1919-1920. Né Paris
delegacioni zyrtar shqiptar géndronte né té njéjtin
hotel dhe hanin té gjithé bashké. Buda rezulton ta
keté takuar atje pér heré t€ paré Enver Hoxhén qé
e kishte dégjuar gjaté luftés, por nuk kishte pasur
rastin ta njihte. E pérshkruante diktatorin até kohé,
si njé njeri qé dukej i hapur dhe bisedonte me ta né
tryezé si njé njeri i thjeshté, sepse ende nuk kishte
filluar kulti i individit.

Prof. Buda dhe Pepo morén pjesé né mjaft
debate té hapura qé& organizoheshin jashté
Konferencés  kundér  pretendimeve  greke.
Pjesémarrja e Shqipérisé né Konferencén e Pages
mundi ta rendisé vendin né& krahun antifashist
duke ruajtur kufijté jugoré. Atje ia dolén ta ruanin
Shqipéring, po vendi po e hante elitén e vet.

Veté jeta e profesor Budés, gjendet prané
njé tehu té thike. Ai pérgatitej pér Konferencén
e Pages kur dy kunetérit e tij gené arrestuar dhe
ndodheshin né burg. N& letrén qé ai i dérgon té
shoqes, Vasilikés, para se té€ nisej pér né Francé,
i thoté se kishte gené né burg dhe i kishte takuar
véllezérit e saj. | thoté se jané miré, por se jané
té trembur pér ndonjé transferim né& burgun e
Burrelit. Ai e ndjente pra frikén dhe hijen e regjimit
mbi koké.

Teksa dhuna dhe represioni karakterizonin
riformimin e marrédhénieve shoqérore, studiuesi
Pinari véren se njé operacion i tillé i madh nuk
mund té kryhej vetém nga organet represive,

por mbéshtete] né pranimin ose bashk&punimin
aktiv t& atyre qé pérfitonin - ose qé shpresonin té
pérfitonin - nga rendi i ri. Kontrolli térésor i aktivitetit
publik dhe privat krijoi tri lloj grupimesh né mesin e
elités. Ata qé ju kundérvuné hapur e u dénuan ashpér
ose u ménjanuan; ata qé géndruan né heshtje e té
distancuar nga politika dhe zgjodhén jetén akademike
dhe ata gqé u formuan dhe u vuné né shérbim té
pushtetit duke gené mjaft aktiv. Studimet theksojné
se shteti totalitar kishte marrédhénie té dyfisht€ me
studiuesit; po aq sa mbaheshin nén kontroll dhe ju
diktoheshin tematikat, po aq shiheshin me admirim
nga pushteti si intelektualé me vlera dhe me
autoritet t€ padiskutueshém né publik.

Mé 1948 Budés i arrestojné té véllané, Stasin,
sepse si trashégimtar i farmacisé sé€ babait nuk
kishte shlyer tatimin e jashtézakonshém. Tatimi
i vendosur ishte jashté ¢do logjike sepse nuk
pérputhej me té ardhurat e farmacisé. Buda mund
té jeté thyer njé gast atéherg&, ndérsa mé voné
ka rréfyer se aty e kuptoi sa e forté ishte dora e
diktaturés sé proletariatit. Pasi ishte dérguar gé té
punonte edhe né kénetén e Maligit dhe autoriteti
ishin bindur se nuk kishte mundési té& paguante,
Stas Buda ge liruar pas njé viti e gjysmé né burg.

Né kohén kur dénimet ndaj intelektualéve
kundérshtaré ishin té ashpra, pati njé grup prej
tyre gé kishin interes akademik dhe e shihnin
krejt t&€ pamundur té reagonin. Kjo i béri ata té
géndronin neutralé dhe té ruanin pérgjaté gjithé
sistemit profilin e studiuesit t& papérfshiré né
politiké aktive. Edhe Prof. Buda bén pjesé né kété
profil. Si té tillé e vlerésojné historiané me emér né
vend gé nxjerrin né pah aktivitetit akademik dhe
géndrimin politik thuajse neutral. Profesor Kristo
Frashéri theksonte se Prof. Buda zgjodhi rrugén
e mesme g€ ia diktoi nevoja qé kishte vendi pér
puné kulturore dhe edukata rilindase qé kishte
marré né familje. Qéndroi larg temave ideologjike
dhe iu kushtua historisé sé kaluar té largét qé nga

ilirét, tek Skénderbeu dhe tek Rilindja Kombétare.
Historiani Paskal Milo mendon se Prof. Buda
i géndroi larg angazhimit politik pér shkak té
formimit té tij peréndimor, bindjes se shkenca e
historia ishin fushat e tij t& veprimit dhe kénaqgésia
e jetés. Pér Péllumb Xhufin, Prof. Buda i shfrytézoi
marrédhéniet e mira gé kishte me regjimin pér té
ndikuar né promovimin e shkencave albanologjike
duke filluar nga formimi brenda dhe jashté vendit i
specialistéve té€ latinishtes, greqishtes sé vjetér dhe
osmanishtes. Xhufi thekson se Instituti i Shkencave
u bé njé mburojé, ndoshta i vetmi vend ku mundén té
punésoheshin a pérfshiheshin né projekte shkencore
bijté e “klasave t€ pérmbysura”. Sot, bihet dakord se
niveli i kérkimit shkencor né histori até kohé u rrit,
pavarésisht ideologjizimit qé preku té gjitha shkencat
si dhe historiné. Prof. Buda arriti té& studionte tema té
té gjitha periudhave historike me profesionalizém.

Ishte shumé i apasionuar pas heroit kombétar-
Skénderbeu, duke arritur ta ‘mbronte’ até nga
urrejtja e regjimit pér bejlerét. Ndérsa mé 1952
né njé konferencé té Institutit t& Shkencave,
Prof. Buda ia del t& vendosé né sallén e madhe
té Bibliotekés Kombétare ku edhe mbahej takimi,
njé citat té& Stalinit ku thuhej: “Asnjé shkencé
nuk mund té zhvillohet e té pérparojé pa lufté
mendimesh dhe pa liri kritike”. Parulla lexohet sot si
njé mesazh pér studiuesit qé€ té€ diskutonin lirshém,
por edhe pér partiakét g€ t€ mos i ‘kundérviheshin’
Stalinit. Kontribut i madh i tij cilésohet maketi i
historisé Shqipéris€, qé u diskutua né shkurt té
vitit 1952. Atéheré€ ai do té hidhte njé nga parimet
e réndésishme metodike té shkrimit té historisé,
duke kémbéngulur té krijoheshin skedaré sipas
rendit kronologjik gé pérbénin skeletin e punés. Njé
vit mé voné gjejmé pér té pérgjime né Sigurimin e

FNderkohe, faktet tregojne ™S
gper nje burre ne pozicion 3

Shtetit. Bashképunétori “Dhelpéria” raportonte pér
Budén mé 24 dhjetor 1953 se “Bén pérpjekje pér
té pérvetésuar Marksizém-Leninizmin, njeh mjaft
Céshtjet e Historisg, po ka konfuzion né koké&. Puna
kryesore e Seksionit &shté Historia e Shqipérisé
gé po pérgatitet. Nga sa kemi biseduar me Aleks
Budén, monografité e ndryshme nuk jané béré né
bazé té njé modeli t& pérbashkét dhe as qé jané
biseduar pérpara tezat e gdo monografie (si¢ b&het
fiala vien né Bashkimin Sovijetik), po cilido ka vepruar
sipas mendjes sé tij". Ai éshté ndérkohé deputet i
Kuvendit Popullor, né dy legjislatura, t& viteve 1950-
54 dhe 1954-58. Por nuk &shté i vetmi nga Instituti
i Shkencave, duke gené se pozicioni i deputetit dhe
i veté Kuvendit Popullor ishte i paréndésishém pér
aq kohé sa zgjedhjet ishin formale dhe pushteti
real ishte i papérfillshém.

Ecejaket e tij t€ pérditshme, endeshin nga rruga
“Fortuzi” drejt Bibliotekés e Akademisé. Burrit me
ballé té gjeré, dikur ju zbardhén flokét dhe iku. E
mbajné mend si njé njeri gé pérpigej t& ndihmonte.
Ndérkohé, faktet tregojné pér njé burré né pozicion
té dyzuar mes shkencés, angazhimit politik dhe
problemeve familjare té diktuara nga regjimi. Por
sidoqofté Prof. Buda arriti t& pérgendrohej gjithnjé
e mé tepér né c¢éshtjet e shkencés duke gjetur
hapésirén e tij té lirisé s& brendshme né até kohé
té véshtiré. Pas arrestimit t& kunetérve e véllait, ai
e ka ditur miré cilat ishin pasojat nése rebelohe;.
Ndonése né heshtje, gjurmét e I€na tregojné se
nuk pajtohej me luftén e klasave, me mungesén e
lirive, me persekutimet politike dhe me kufizimet
drastike té kontakteve njerézore, shkencore e
kulturore me botén e jashtme.

Kolé Kamsi

“E shpétoi heshtja. E dinte se nuk mund té fliste
kundér shtetit. Qéndronte né hije gjithé kohén, rrinte

né skaje, jo né€ gendér”,

loré, mbrémja e vitit t€ ri, 1926.
Mésuesi shkodran qé ka z&né njé
shtépi té thjesht€ né qytetin buzé
detit, ka marré penén e ka véné para
njé letér. Njé shkrim i pjerrét, i rreguillt,
i harkuar, por i qarté, i kérkon revistés “Diturija” numrin
e muajit janar. “Me vjetin e ri t& mé njehni edhe mue
si pajtimtar i sé& pérkohshmes ‘Diturija’... Po ju dérgoi
edhe disa mendime té zgjedhura shkrimtarésh té
huej. Disave u kam vu para origjinalin e pérkthimin
sidomos té mendimeve né gjuhén fréngjishte e
italishte”. Kolé Kamsi éshté né kété kohé 40 vjeg,
drejton njé shkollé né “Ujé té Ftohté” dhe ka mundur
tashmé té ngrejé disa shkolla népér Shqipéring e
varfér té fillimeve t& 1900-és.

Ai vinte nga njé pre] famileve mé té médha
shqiptare, historia e sé cilés nis né shekullin e 12-
t€, e vijon deri né ditét tona. Rreth 16 pergamena
gé ruhen ende sot, flasin pér kété udhétim nga njé

shekull né tjetrin t& familjes Kamsi. Té parét e tyre,
kishin gené sundimtaré né njé prej gendrave mé
té zhvilluara t€ mesjetés, qytezés sé€ Drishtit prané
Shkodrés. Nga pinjollét mé né zé té tyre, ishte edhe
Kolé Kamsi- folklorist, mésues, pedagog i gjuhés
shqipe, hartues tekstesh shkollore, pérkthyes, prozator,
fabulist, publicist e redaktor, studiues né zé i gjuhés
shqipe e traditave.

Jetéshkrimi i tij t& gon né qytete e shkolla té
ndryshme té Shqipérisé, heré si mésues e heré si
drejtor gjimnazesh, madje edhe themelues i tyre;
e gjejmé si drejtues kursesh pér mésuesit e pakté
té vendit né até fillimshekulli, por e gjejmé edhe
studiues né Institutin e Studimeve Shqiptare.

Ajo ¢faré ka |€né pas, éshté njé thesar, ndonése
emri i tij nuk njihet sé gjeri. Profilet e shkruara prej tij
pér figurat mé t€ médha historike a letrare t€ vendit,
pérkthimet a botimet, déshmojné pér dije e maturi,

duke i dhéné po aq drité vetes sa edhe atyre gé studioi
Kolé Kamsi. Historia e tij, megjithaté, nis e mbyllet né
Shkodér, ku pat lindur si bir i njé tregtari e mésuesi
mé 23 shtator 1886. Pasi kreu mésimet e para u
diplomua né San Demetrio Corone (ltali). M& 1907,
né moshén 21-vjecare, Kamsi kthehet né& Shqipéri
dhe emérohet mésues i gjuhés shqipe né garkun e
Vlorés. E gjen arsimin né gjendje té véshtiré, me njé
numér t&€ madh analfabetésh. Trishtimit i t& riut gqé
vjen nga njé shkollim jashté&, nuk e mund. Ai ndérmerr

nismén pér hapjen e 44 shkollave elementare pér t'i
mésuar shqip fémijéve né Vioré dhe Gjirokastér. 7
vite mé pas, kur mé 1916 emérohet drejtor i shkollés
sé paré fillore pér djem, kupton gé pos nxénésve,
nivel t& ulét pérgatitjeje kishin edhe veté mésuesit.
Duke e ditur se ata pérgonin dijet e veta té pakta, né
shkollat ku jepnin mésim, Kamsi me Jani Mingén gelin

Studim i Kol Kamsit

né Vloré njé kurs afatshkurtér pedagogjik, g€ u jepte
mésuesve metodat didaktike pér mé&simdhénien.

Vitet kalonin por shkolla shqgipe e arsimi ishin ende
né hapat e paré e té pakonsoliduar, ndaj Kamsi nisi t&
plotésonte mangési té tjera, ku mundej e si munde;.
Harton tekstet bazé pér shkollén fillore, si abetarja
“Jeta e re"(1915) me 72 fage, tekstin “Mé&sime
p&rmbi natyrén” (1917), 60 fage dhe antologjing me
vjersha pér shkollén fillore “Lulet e mendimit” (1919)

qane njeri ge punonte ne

ate si njeriun gé i dedkoi

52 fage. Mésuesi i fémijéve i kish kaluar tashmé té
30-at, ndigte jetén intelektuale t& qytetit dhe ishte
anétar i klubit “Labéria”. Si pjesé e elités sé qytetit
ai lidhet edhe me teatrin e arrin t€ véré né skené
dramén “Vdekja e Pirros” e Mihal Gramenos, njé
luftétar i liris€é e nacionalist. Pér 13 vite né Vloré ai
hapi disa shkolla dhe mé 1920, kur mbaroi Lufta e



Paré Botérore g€ e pat kthyer Shkodrén né shesh
lufte, u kthye né gytetin e lindjes.

E eméruan mésues né shkollén frangeskane
né Shkodér pér dy vite, ndérsa Kongresi Arsimor i
mbajtur né Tirané€ e zgjodhi njé nga 12 anétarét e
komisionit gé do pérgatisnin reformén arsimore,
programet dhe tekstet shkollore dhe do merrnin
vendimet pér ecuring e sistemit arsimor né Shqipéri.

Mé 1922, kur me kérkesé té Luigj Gurakuqit
hapet njé shkollé e mesme né Shkodér, Kamsin e
Gojné té japé aty gjuhé dhe letérsi. Tri vite mé
voné, emérohet drejtor dhe pedagog i kursit
pedagogjik g& Ministria geli né garkun e Korgés
pér pérgatitien e mésuesve, gé do té jepnin mésim
né shkollat e kétij qarku. Vetém njé vit mé pas, ai
ishte drejtor né Institutin Tregtar né Vloré dhe éshté
koha kur ai shkruan letrén. Jeta e tij vijon té jet€ e
vrullshme. Edhe né vitet né vijim, si ato mé paré,
e gjejmé heré drejtor e heré mésues né shkolla té
ndryshme. Gjaté pushtimit éshté drejtor né Institutin
“Nana e Skénderbeut”, mé pas né Komisionin Teknik
té hartimit té teksteve dhe mé 1940 punon prané
Institutit t& Studimeve Shqiptare.

E ¢ojné sérish né Shkodér dhe e kthejné sérish
né Tirané si studiues né gjuhési e arte. Komunizmi
ishte imponuar dhe po krijonte njeriun e ri, kur mé
1948, Kamsi punon né Institutin e Studimeve né
Tirang, si folklorist. Ethet e arrestimeve e internimeve
ndiheshin kudo.

Kol Kamsi i mbijetoi persekutimit dhe pérndjekjes
duke gené se u fokusua térésisht né punén e
tij akademike dhe arsimore. Brenda ‘lirisé sé
ndrydhur’gé instaloi regjimi, shumé intelektualé
ia dolén té vijonin té shkruanin a studionin né
fushén e letérsisé, historisé, folkloristikés. Megjithé
natyrén e térhequr e gojén e mbyllur, mésuesi qé
pothuaj ngriti po aq shkolla sa njé geveri, nuk i
shpétoi dot gjithsesi procedurave hetimore. Studimi

i Eriketa Pandelejmonit dhe Enxhi Bekés, mbi té
cilin bazohet ky artikull, e vérteton hetimin e tij. Nga
njé procesverbal i vitit1950 nga organet lokale
né Shkodér, mésohet se pse ai u mor né pyetje.
Shgetésimet e regjimit kishin karakter biografik.
Donin té dinin, nése Kolé Kamsi, kishte marré pjesé
né Luftén nacionalglirimtare. Arsimtari mohoi, e me
gjasé i trembur, shtoi se nuk kishte kryer as shérbimin
ushtarak. N& pyetjen e rradhés, i kérkohet té tregojé
se né cilén organizaté ka béré pjesé para ¢lirimit.
Mésuesi mohon i habitur e thekson se nuk ka gené
kurré pjesé e asnjé organizate. “Si arsimtar kam gené
antar i Partisé Fashiste dhe Bashkimit Profesional né
organizatén e Frontit Demokratik né Kryqgin e Kuqg né
Lidhjen Kulturore”.

Kamsi nuk arrestohet, as nuk pérndiget, ai nuk
dénohet asnjéheré me apo pa gjyq. Duket se figura
e tij, tashmé né té 60-at i bind se nuk ka gjé pér té
fshehur, as fuqi pér té rrézuar regjimin. Ndryshe prej
shumé intelektualéve, qé pésuan internimin, ai mundi
té jetoje me familjen. E shogja Gjyzepina Kamsi
ishte shtépiake, i biri Paolin Kamsi ishte mésues né
Rréshen, djali tjetér Karlo Kamsi ushtronte profesionin
e kursistit né Tirané. Ndérsa e bija, Terezina ishte
nxénése né Shkodér. Pas shqyrtimit me kujdes né
lupén e kontrollit t€ sistemit pér té gjithé familjen e tij,
né vlerésimin final t& procesverbalit, Kamsi etiketohet
si njeri i singerté.

Né kété kohg, vitet 1950- 1955, e kané rikthyer
né Shkodér si profesor t& gjuhés dhe letérsis€ né
gjimnazin “29 Néntori” dhe njéherésh profesor
né shkollén pedagogjike “Shejnaze Juka”. Pasi
rivlerésojné figurén e tij, mé 1955 e zgjedhin
“Kandidat t& Shkencave” ndérsa mé 2 shtator 1957
kur themelohet Instituti i Larté Pedagogjik 2-vjegar
né Shkodér, Kamsin e emérojné pedagog té folklorit
dhe gjuhés shqgipe né Fakultetin e Gjuhés dhe
Historis€. Aty punoi deri mé& 25 shkurt 1960, kur u
nda nga jeta né moshén 74-vjegare, pas 53 vitesh
ndihmé né vendosjen e themeleve té arsimit shqiptar.

Kishte béré ndérkohé dhjetra studime, deri
edhe hartimin e Fjalorit arbérisht-shqip gé ia kishte
ngarkuar Instituti i Gjuhésisé dhe Historis€ né
Tirané. E ndjente se gjendja e tij shéndetésore po
pérkegésohej, ndaj punonte dité e naté. Njé dité para se
té mbylite syté pérgjithmoné, mé 24 shkurt té vitit 1960
teksa i dorézonte i shtriré né shtrat veprén e tij, “Fjalorit
arbérisht-shqip”, prof. Mahir Domit, i thoté ngadalé: “Po
vdes i geté. Zotimin e marré para Institutit t& Historisé
dhe t& Gjuhésisé e mbajta”. Me studimet e veta ai
provonte se “Katundet shqgiptare té€ Kalabrijes sé&
Veriut e té Basilikatés e ruejten ma tepér karakterin
e tyre etnik”, duke theksuar se gjuha shqipe nuk flitej
vetém brenda shtépisg, por dhe jashté.

Prej 1907-és Kolé Kamsi kishte punuar pa
reshtur mbi fonetikén, morfologjiné dhe veganérisht
pér leksikun e arbérishtes (shqipe e vjetér e folur prej
arbéreshéve, shqiptaréve gé ikén né mesjeté dhe u
vendosén né ltali pas pushtimit osman). Ai fjalor &shté
cilésuar kryevepra e tij. Me rreth 8000 fjalé dhe fraza
té nxjerra drejtpérdrejt nga veprat e shkrimtaréve
arbéreshé nga Leké Matranga e deri te autorét e
1960-€s, ai u botua vetém pas 40 vjetésh. Ndonése
i pérfunduar, fjalorin gé Kamsi e pat dorézuar brenda
afateve té caktuara duke i kushtuar deri edhe orét e
fundit té jetés, do ta linin t& “flinte” pér dyzet vite me
radhé né Tirané.

Qe i biri i mésuesit qé e gjeti né doréshkrim né
njé magaziné té Institutit t& Gjuhésisé me ndihmén
e Bahri Becit, gé drejtonte atékohé kété institucion.
Fjalori u botua né vitin 2000, pas njé redaktimi nga
profesor Ferdinand Leka.

Studimet albanologjike té Kamsit pérfshinin
katér aspekte, gjuhésing, letérsing, folkloristikén dhe
historiné. “Manuali Praktik i Gjuhé&s Shqipe” shkruar
italisht-shqip pér strukturén gramatikore patitribotime
né Zaré té Dalmacisé mé 1930, dhe né Shkodér mé
1940 e 1941. Kontribut i padiskutueshém jané dhe
monografité “Jeta dhe Vepra e Frang Bardhit” dhe

“Disa vérejtje gjuhésore mbi Pashko Babin”, t&€ dy
kleriké t& mesjetés gé kané 1€né déshmi té& shumta
pér arbrit, shqiptarét e kohés.

Pos poezive pér fémijé gé shkroi, a tregimeve
edukative, ai pati pérkthyer edhe Andersenin,
Lasingun, Véllezérit Grim, Hygoin, Bokagon, Tolstoin.
Né [émin historik ai shkroi “Udhé&tim i Skénderbeut né
Romé”, “Dita 28 Néntori”, “Kryengritja e Malésisé sé
Madhe”, apo “Njé letér Abdyl Frashérit e Frangesko
Krispit”. Me rastin e 25 vjetorit t€ pavarésisé,
mé 1937, kishte botuar “Dokumenta t& Agimit té
Lirise”, ku pérfshiheshin promemorie, protesta,
peticione, memorandume té kolonive shqiptare
né Egjipt, Rumani e Turqi si dhe artikuj t& dérguar
nga shoqérité e klubet shqiptare gé& vepronin né
emigrim, si edhe shkresat g€ u ishin dérguar Fuqive
té Médha pér njohjen e Shqipéris€. Kamsi kishte

. »

. Tri vite para se té shuhej,
meésuesi Kolé Kamsi u
dekorua me “Urdhérin e
Flamurit” N




botuar studime edhe pér figura t& njohura si Pashko
Vasa, Filip Shiroka, Gjergj Fishta, Luigj Gurakugji,
Fan Noli, Marko Bogari a Justin Rrota. Njé vémendje
té veganté u kushtoi shqiptaréve té diasporés, si
Milo Dugit, i njohur ndryshe si Sulo Malésori, pér
té cilin Kolé Kamsi shkruan: “Ka gené njé puntuer
i palodhur g& me pendé ka ndezé e mbajté gjallé
né kolonin e shqiptarévet t&¢ Misirit(Egjipt), flakén
e atdhedashurisé e i ka sjellé shérbime t&€ médha
Géshtjes shqiptare e gjuhés shqipe”.

Publicistika e tij gjendej brenda e jashté vendit,
nga “Albania” e Londrés mé 1907, tek “Kalendari
Kombiar” né Sofje mé& 1912, a te “Pérparimi” né
Shkodér mé 1915. Shkrimet e tij zinin vend né
“Corriere della Puglie” né njé numér t€ posagém pér
Shqipériné mé 1917.Tekstet shkollore gé hartoi u
pérdorén nga nxénésit pér tridhjeté viet (1915-1945)
dhe u hogén mé 1945 kur po instalohej diktatura
komuniste.Tri vite para se té shuhej ai u dekorua
me “Urdhérin e Flamurit”, ndérsa pas rrézimit té
diktaturés iu dha titulli “Mésues i Popullit”.

Meé 25 shkurt 1960, personaliteti i shquar Kolé
Kamsi ndahet nga jeta. U pércoll pér né banesén
e fundit me njé ceremoni t& madhe organizuar
nga intelektualé té fushave t& ndryshme té vendit,
pérfagésues nga Ministria e Arsimit dhe Akademia
e Shkencave Tirang, intelektualé nga Instituti
pedagogjik, dhe gjimnazi i shtetit, g& bashké me
nxénés shkollash dhe studenté&, shogéruan kortezhin
e pérmotshém me kurora né duar nén tingujt e
bandés sé& qytetit pérgjaté bulevardit. Shkrimtari i
njohur Petro Marko, ka shkruar pér mésuesin e tij se
ishte “i heshtur, por punétor i madh. Ai bénte gjuhési,
gramatiké, lexim dhe hartim. E them me plot gojén
se na mésoi shqgipen miré: gramatikén, poetét tané,

historiné e shkrimit t& shqipes dhe kulturés toné”.
Miqté e kujtonin si njé njeri g€ punonte né heshtje,
me rregull e pa u lodhur. Kujtonin edhe se Kolé Kamsi
i ge kushtuar krejtésisht e me gjithé shpirt arsimit pa
pritur shpérblime, pa kérkuar lavdérime e gmime.

“Babai géndronte né hije gjithé kohén. Edhe kur
shkrepeshin fotografi, né aktivitetet g¢ merrte pjesé,
rrinte né skaje, jo né gendér. N& shtépi ishte i geté,
i heshtur dhe nuk fliste shumé”. Karlo Kamsi e ka
humbur t& atin pothuaj 50 vite mé paré. Pesé dekada
mé pas rrémon né kujtesé pér t'iu pérgjigjur pyetjeve
mbi té. Rreket té sfidojé edhe moshén e tij, duke
sjellé ndérmend fémijériné e largét dhe fragmentet e
kujtimeve me figurén atérore té vagullt.

“E nisi punén si mésues mé 1907, por ende sot,
kushdo gé mé takon mé pyet pér té€. E gmonin, sepse
ishte i thjeshté, edhe pse thjeshtésia t€ & né hije”. E
kujton atin né shtépi si njé njeri gé fliste pak, edhe pse
kishte punuar me Eqrem Cabejn a Aleksandér Xhuvanin.
E pyes nése ai pat friké nga regjimi, persekutimi, kur
shumé figura si até, i arrestuan dhe i lané burgjeve. |
biri mohon. “Nuk mendoj se kishte friké. Im até ishte
i pastér, edhe pse dajén tim, kunatin e babait e patén
dénuar. Babain e shpétoi heshtja. E dinim gjithsesi se
kundér shtetit nuk mund té flisnim. Ai punonte e nuk
fliste, ndaj shteti u detyrua t& mos ia mohojé meritat.
Punoi deri ditét e fundit té jeté€s. U sémur né puné né
Tirané. Erdhi né Shkodér dhe zuri krevatin njé muaj.
Dhe pastaj u nda nga jeta”, thoté djali i tij Karl Kamsi.
La pas edhe dy fémij€ té tjeré, Paolinin qé sot nuk
jeton mé e Terezinén qgé éshté gjallé.

Kujtimi i emrit té tij &shté ende i forté né Shkodér.
Rrugica e shtépisé sé& familjes Kamsi, éshté
prapé rrugica e librave.

Petraq Qaqud

Dinjitet mes autoritareve

la kishte dalé té ruante sa munde| shokét, dinjitetin

e jetén e tij dhe familjes, ndonése njolla s'iu hog
ndonjeéheré e as vézhgimi. la kishte dalé té jetonte liriné
e kontrolluar pa i hequr pér kété, liriné e askuijt.

etrag Qafoku ishte 28 vje¢ mé
1944 kur vinte né Shqipéri nga “La
Sapienza” né Romé me njé diplomé
inxhinieri miniere. | kishte nisur
studimet né Bukuresht dhe i kishte
kryer né ltali ndérsa lufta kishte filluar e mbaruar.
Kthehej me déshirén e madhe t& bashkékohésve té
vet pér t& ndértuar vendin e rrénuar. | vogél kishte
mbetur jetim, e ndonése vinte nga njé familje tregtare
nuk kish trashéguar prona a pasuri. Té aférmit e kishin
ndihmuar t& shkollohej prej rezultateve t& mira né
gjimnaz ndaj kthimi dhe vendosja né gytetin e lindjes
né Berat, kur Roma nég ltaliné e pasluftés mund t'i
ofronte njé jeté krejt tjetér, nuk mund té ishte tjetér pos
njé dashurie pér vendlindjen. Vendimi i tij i pérgjigjet
klimés shpirtérore t& shumé intelektualéve shqiptaré
gé e kishin mjaft pér zemér fatin e Shqipérisé.

E bén edhe mé idealist kété udhétim, fakti gé
jetesa né vendin fqinj e kishte véné né kontakt me

literaturén gé pérshkruante tragjedité e persekutimit
né Bashkimin Sovjetik. Ndérsa modeli sovjetik po
mbérrinte né Shqipéri, ndonése interpretohej me
ideale t& médha, njé i ri me formim intelektual mund
ta keté marré me mend, se njé dité pas ideve té
médha, do té shfaqej fytyra tjetér e asaj ideologjie.
Dhe nuk vonoi, sepse né fundin e 1944-&s kishin
nisur tashmé gjyqet ushtarake. Antropologu Albert
Nikolla mbi studimin e té cilit bazohet ky artikull e
ciléson njé gjest heroik ardhjen e tij né Shqipéri teksa
vé né dukje se Qafoku u vu menjéheré né dispozicion
té punojé prané Qeverisé Provizore t€ sapoformuar.

Pas c¢lirimit t& vendit inxhinieri punon né
institucione qé merreshin me ndértimet dhe géshtjet
ekonomike. Nisur nga nevoja e madhe e regjimit
pér té€ ardhura né valuté dhe ekzistenca e pak
ndérmarrjeve gé prodhonin pér eksport, Qafoku
dérgohet né Minierén e Selenicés né fund té vitit
1945 pér ta ngritur até né kushte prodhimi, pasi

ishte né gjendje té shkatérruar nga lufta. Por situata
né vend dhe nevoja pér profesionisté béjné qé ai té
pérfshihet né disa aktivitete profesionale ku kérkohej
ekspertiza e tij, jo vetém né Selenicg, por edhe
né Kugové. Ishte koha kur punétorét bénin puné
krahu, me kazma e lopata duke gené se mungonin
makinerité e nevojshme ¢faré e véshtirésonte akoma
mé shumé arritjen e synimeve.

Ndonése puna dhe njohurité qé bartte gené té
domosdoshme, regjimi i ri e shihte me “kujdes” té
madh inxhinierin. Si i shkolluar jashté, ai konsiderohe;
“njeri i vjetér" dhe i paindoktrinuar me ideté
komuniste gé pérvijonin fytyrén e regjimit t& ri té
fituesve té luftés. Né& kantierin e Kugovés, me gjithé
pérkushtimin e jashtézakonshém profesional, gjaté
punés has véshtirési t¢ médha nga elementé té
Sigurimit t& Shtetit gé e ndignin.

Njé dité néntori t& 1946-&s, né Tirané nga
altoparlantét e kinemasé “Nasional” jehonte bujshém
gjyqi kundér inxhinieréve sabotatoré té Kénetés sé
Maligit, gé& nuk e kishin tharé até né kohé&. Né& kété
atmosferg, ndonése kishte punuar me pérkushtim,
tri vite pas kthimit, kur ishte 31 vjeg Petraq Qafoku,
inxhinier miniere, arrestohet né Tirané mé 18 shtator
té vitit 1947

Akuza ndaj tij €shté e réndé pér kohén. Ai kishte
paré kolegét t& dénoheshin me vdekje pér té njéjtén
akuzé njé vit mé paré. Site ata edhe t& Qafoku shfaget
e frikshme fantazma e sabotimit, si moskryerje me
vetédije dhe me géllim e njé pune t& marré pérsipér.
Dokumentet e kohés, t& véna né dispozicion nga
Autoriteti pér Informim mbi Dosjet e ish-Sigurimit
té Shtetit, nxjerrin né pah njé koordinim, sot té
paimagjinueshém, té dashakeqgésisé, injorancés e
intrigés sé hetuesve, prokuroréve dhe gjykatésve.

Procesverbali i mbajtur gjaté gjyqit nxjerr akuzat e
sabotazhit, bashképunimit me elementé kundérshtaré
dhe e zbatimit t&€ porosive té tyre kundér vendit.

“Prokurorija ushtarake e kétushme, me komunikatén e
saja, Nr. 242, i ka sjellé késaj gjykate proces verbalin
e mbajtur nga ana e Seksjonit t& Sigurimit t& Shtetit
Tirang, kundra té pandehurit Petraq Qafoku, i reshtuar
dhe i akuzuar si dhe i pajisur me njé edukaté fashiste
gjat okupacjonit &shté treguar Anétar Aktiv i Partisé
Fashiste. Né lidhje me Ing. Taraskinon, Zyberin e té
tjeré ka réné né lidhje me ta dhe né gdo ményré Eshté
pérpjekur t€ sabotojé punén ekonomike si mbas
direktivave t€ organizatés sé agjento- sabotatoréve”.
| géndron si hije, koha e studimeve né ltali, sepse
akuzohet se kur ishte né Romé pérvetésoi kulturén
fashiste dhe e propagandoi até. Pér hetuesit ai “ka
patur lidhje me elementa reaksionar té arratisur politik
jashté shtetit, n'ltali i kané dhéné letra dhe lidhje pér
elementa reaksionar t€ vendit t'on€”. Duke gené se
njihej me inxhinierin italian Taraskoni dhe me Prof.
Zyber Stanislav, akuzohet se éshté nxitur prej tyre
dhe ka sjellé pengesa dhe grregullime né punimet e
kantierit t& Kugovés. Bisedat rastésore g€ mund té
kishte béré né ato tri vite té jetés né atdhe, shihen si
plane t& organizuara kundér pushtetit, ndaj hetuesit
thoné se “ka béré mbledhje me karakter politik me
elementa té€ ndryshém kundérshtar qé punojné né
kété minjeré dhe ka sabotuar né prodhimin e kantjerit
té Selenicés”

Ata shtojné se Qafoku nuk i ka premisat morale
pér t& dhéné njé kontribut me vleré ideologjike né
ndértimin e socializmit, ¢gka veté inxhinieri e pohon
me njé singeritet t€ rrezikshém. Pér njé mendje té
kthjellét e normale, modulet e 1€ndéve té studiuara
né universitet nuk nénkuptojné automatikisht se ai
ishte agjent i fashizmit, por pér njé hetues komunist
ky éshté njé fakt qé pérbén pistén kryesore e hetimit.
Kémbéngulja pér t€ nxjerré né pah mungesén e
moralit komunist tek inxh. Qafoku e detyrojné kété
té fundit t€ néngeshé. Tashmé Petraq Qafoku e
ka kuptuar se dénimi éshté i pashmangshém ndaj
pérdor njé ironi therése, duke e garmatosur até gé ka
pérballé. Ndaj kur e pyesin se cila ka gené detyra e
tij si shqiptar, t€ géndronte e té luftonte fashizmin qé



okupoi atdheun apo té rikthehej né Romé né vatrén
e fashizmit si¢ ge kthyer, inxhineri pérgjigjet si njé
fémijé i z€né né faj se “detyra ime ishte t€ géndronja
né Shqipéri si shokét dhe té mirrja pjesé né Lévizjen
N.C.L., poruné veprova né té kundértén, u ktheva
né universitetin e Rromés Fashiste; géndrimi im né
kété rast ishte i keq dhe jo i miré”.

Dialogét mes té& pandehurit dhe hetuesit
nxjerrin né pah jo vetém dramén e té akuzuarit por
edhe anén groteske té regjimit. Pér studiuesin e
inxhinierit, pranimi i disa té vértetave bé&jné qé ai
té dénohet por t€ mos shkojé drejt dénimit me
vdekje. Megjithaté, dhuna ndaj Qafokut njeh skaje
té tmerrshme. | mbajtur pér njé vit né hetuesi pér ta
nénshtruar qé té bénte deponime té rreme kundér
kolegéve, ku i kérkohej t'i paragiste miqgté€ si agjenté
té shérbimeve té huaja, ai déshmon dinjitet dhe
géndresé. Pér 24 dité me radhé lihet pa ushgim dhe
vetém me njé sasi t€ vogél ditore uji. E megjithaté
nuk pérkulet. Refuzon té jap& déshmi té& rreme,
refuzon té firmosé ¢do dokument kundér kolegéve.
Dhuna mbi té éshté e pashmangshme. Ndonése |
domosdoshém pér regjimin si profesionist, ai duhej
té kuptonte se nuk ishte i liré. Dhe ai e kish kuptuar
tashmé&, ndonése kishte zgjedhur qofté edhe té
vdiste, por pa u béré levé gé té dénoheshin té tjeré.
Rréfime nga familjaré e té aférm té inxh. Qafokut
kané déshmuar se gjaté hetuesisé éshté kércénuar
disa heré me vdekje.

Por, asgjé nuk e thyen sa té pohojé gjéra té
pagena. Mes presionit, torturave, kércénimeve,
mungesés sé ushqimit e ujit, ai i mohon té gjitha.
Nuk pranon té keté gené pjesé e atij qé njihej si
grupi armik i Kugovés, mohon se ka marré udhézime
apo se ka béré mbledhje me karakter politik kundra
Pushtetit Popullor. Refuzon qé ka sabotuar punén
(prodhimet) né kantierin e Selenicés. “Kam punuar
sa kam mundur pér t€ mirén e pushtetit popullor, deri
né ditén e arrestimit tim mé 18 shtator 1947", thoté
ai pas njé viti hetuesie.

Petraq Qafoku me bashkéshorten / Arkiva familjare

Kiva e Familjes

= Oafoku g/ate te 60ve/ Arl

“Njeri me autoritet

qe i jepte dlnjltetl jo
pushteti

Dénohet me 10 vite burg megjithése i mohoi té
gjitha e megjithése kundér tij nuk kishte fakte. Pasi
i komunikohet vendimi, regjimi kupton se ka nevojé
pér njohurité e tij teknike. Ndaj organizohet njé
seancé tjetér gjygésore né dhjetor té vitit 1948, ku
i dénuari shpallet i pafajshém. Ka pak té& dhéna pér
periudhén mes dy vendimeve dhe se ¢faré ndryshoi
realisht né kaqg pak kohég, apo se si veté ai e pérjetoi
ndarjen me thiké t& dy vendimeve, por pasi e |éné té
lir€, e véné né puné.

E megjithaté, presioni nuk ka mbaruar. Mbahet
vazhdimisht nén mbikéqyrje gjaté punés népér
kantiere dhe géndrimi i kuadrove partiaké ndaj tij
éshté mosbesues. Ai e ndjen dhe e di se dénimi i tij,
edhe pse ishte shpallur i pafajshém, ishte njé “njoll€
biografike” e pashlyeshme. Ofendohet para kolektivit
edhe kur nuk &shté mé né burg. Kishte kryer studimet
si inxhinier, por i jepet medalja “Punétor i dalluar” kur
shtetiikohés kishte edhe medaljen “Inxhinieridalluar”.
Ai po trajtohej si punétor kantieri dhe jo si inxhinier.
Pavarésisht asaj gé ndjente miqté qé e kané njohur
né té gjallé, kujtojné se ishte i jashtézakonshém. “Njeri
me autoritet té larté, pérballé njerézve autoritaré”,
kujton njé prej tyre, duke véné né dukje autoritetin
gé i jepte dinjiteti jo pushteti. Kalvari i vuajtjeve té tij
mjerisht kishte ndjekur edhe familjen, bashké&shorten
dhe dy djemté. Ata ishin gjaté gjithé kohés sé regjimit
komunist té vrojtuar nga Sigurimi i Shtetit. Jeta e tij
endet mes njé lirie gé e dinte se ishte e kontrolluar.

Kur kishin kaluar 30 vite, e ishte viti 1978, e i biri
i inxhinierit, Lluka, pérgatiste dosjen pér punésim,
zbulon se i ati rezultonte akoma né regjistrat e
gjykatés si person i dénuar. Pafajésia e tij nuk i
éshté regjistruar dhe i biri mund t& mbetej pa puné.
| gjetur para késaj situate sa absurde, 62-vjegari
Petrag Qafoku vendos t'i drejtohet me njé letér veté
diktatorit Envert Hoxha. Intelektuali detyrohet t& ulé
sérish kokén. Ai e di se diktatori (shkaktari) ishte i
vetmi gé& mund t'i jepte zgjidhje kalvarit t& pafund.



“Shoku Enver. Ju lutem t& mé falni pér guximin gé
marr t'ju drejtohem Juve personalisht, por e bé&j kété
sepse problemi qé shtroj ka réndési shumé té& madhe
pér punén e jetén time. Im bir kérkoi njé dokument
pér gjendjen time gjygésore, duke ditur se kam marré
pafajésiné pér njé dénim té dhéné... Ju léshua njé
dokument qé vértetonte se uné figuroja akoma né
Regjistrin e Gjendjes Gjygésore té Gjykatés sé Larté
si i dénuar... U shtyva t'Ju shkruaj kété letér sepse
uné dhe fémijét e mi do t€ mbanim pér gjithé jetén
pa té drejté njollén e tradhétarit”. Letra, né ato pak
radhé gé ka, shpreh gjithé dramén e tij. Nuk mori
kurré pérgjigje prej Hoxhés, por njé vit mé voné, mé

3 korrik 1979 déshmisé€ s€ méparshme té penalitetit i
shtohet edhe njé rresht: “Me vendimin Nr. 328, dt. 10/
12. 1948 té Gjykatés sé Larté ka marré pafajésiné.

Sot, kur ai nuk éshté mé, dy djemté kané ndjekur
rrugén e tij, njéri né Akademiné e Shkencave né
Tirané dhe tjetri si pjesé “Agjencisé Federale té
SHBA-sé pér Studimin e Tokave”. Petraq Qafoku u
kishte dhéné shembull jetén e tij. la kishte dalé té
ruante sa mundej shokét, dinjitetin e jetén e tij dhe
familjes, ndonése njolla s'iu hoq ndonjéheré e as
vézhgimi. Ai ia kishte dalé té jetonte liriné e kontrolluar
pa i hequr pér kété, liriné e askujt.

Petraq Pepp

Historiani g€ ruante frymén e shkollés sé Parisit duhej
ta shkruante historiné sipas shkoll€s marksiste té
mendimit historik, me té cilén nuk ishte familjar.

shenjté qéllimi, mé i shenjté,
kur shpéton njeriu popullin nga
feudalét, kur s’e |& bujkun té jeté
rob dhe, né fund, kur shpéton
shtetin”.Petraq Pepo &shté liceist
kur pérmes njé reportazhi, pérshkruan udhétimin e tij
me nxénés té tjeré nga Korga né Tirané pér té rrézuar
mbretin Zog. Duke [€né t€ kuptohej se ishte ideali q&
i kishte béré té linin mésimin dhe té rrémbenin armét,
korgari i lindur mé 1903 né rrugicén e kalldrémté
prané shtépisé sé patriotit Themistokli Gérmeniji,
premton té jeté i guximshém kundér tiranive.
Atékohég, ai drejtonte revistén letrare “Shpresa”, ku
botonte pérkthime nga iluministét francezé€ Russaux
e Voltaire a té shkrimtaréve si Molieri.

1

| madhi prej teté fémijéve té familjes Pepo, né
moshén 14 vjecgare, ishte njé nga 36 nxénésit e paré
gé u regjistruan né Liceun Francez dhe ndér 9 té
parét gé u diplomuan aty mé 1925.

Megjithése kishte mbéshtetur Lévizjen e Qershorit
dhe Fan Nolin gé rrézoi mbretin Zog, mbreti e kishte
rimarré pushtetin kur Pepos iu miratua nga geveria
kérkesa pér mbéshtetje financiare pér studime té larta
jashté vendit. Ai shkon né Ecolé Normale Superieure
né Paris dhe katér vite mé voné diplomohet pér
Licences-Lettres (Histoire et geographie). M&é 1928,
studenti shqiptar i kishte réné né sy ballkanologut
Mario Roques. Kérkimet personale té té birit,
Leonidha Pepo, tregojné se ai u bé lektor pér gjuhén
shqipe, historiné dhe gjeografiné e Shqipérisé né
Universitetin e Lyonit.

Pas kthimit né atdhe jep |éndét e historisé,
gjeografis€ dhe greqishtes sé vjetér né Liceun e
Korgés. Mandej, pér vitet 1930 ka pak té dhéna
punén e tij. Kérkimet né Arkivin Qendror té Shtetit,
tregojné se profesori ambicioz ka marré disa heré
leje nga Ministria e Arsimit pér té& shkuar né Austri,
Francé dhe ltali pér konferenca a kérkime shkencore.






E- interesant se

Fentuziazém ose armigesi ndaj

Athina, Parisi, Vatikani gené pjesé e projekteve té tija
studimore, ndonése sot nuk dihet nése ai, mundi t'i
realizojé. N& kété kohé ai ka letérkémbime me emrat
mé né z& té kulturés shqiptare nga Lef Nosi, te llo
Mitké Qafzezi e Mehdi Frashéri. Pérgjigjet e letrave
gé ai i ka dérguar Nosit, nuk gjenden as né arkivat
shtetérore, as né arkivin personal té familjes. Veté
Pepo, pas Luftés s& Dyté Botérore, nuk ka folur kurré
mbi njohjen dhe bashké&punimin e tij me t&, madje as
né biseda intime me familjen. Shpallja e Lef Nosit si
“armik i popullit” dhe dénimi i tijf me vdekje nga Gijyqi

Special Ushtarak, vinte né rrezik ¢do njeri qé kishte
pasur aférsi me té.Harresa a heshtja ishin vetém dy
prej sfidave me té cilat do té pérballej profesori né
vitet pas Luftés s€ Dyté Botérore.

Megjithékété, tiparet e guximit kundér tiranisé dalin
né pah edhe gjaté pushtimit. Pas demonstratave qé
béné studentét e Liceut t€ Korgés né néntor 1939, ai
transferohet né Shkollén Normale t€ Elbasanit. Zyrtarét

Petrag Pepo / Arkiya e famifjes

fashisté e cilésonin antiitalian e “nxités pér rebelimin
e studentéve, té ciléve u ka folur me ekzaltim pér
Francén”. 36-vjecari del t& keté gené ndér t€ paktét
profesoré t€ kohés gé refuzoi t€ nénshkruante pér
t'u anétarésuar né Partiné Kombétare Fashiste. Krejt
e kundérta, temperamenti i impulsiv dhe i rrémbyer,
kishte béré qé disa heré té& kundérshtonte hapur
propagandén qé béhej nga pushtuesit g€ pretendonin
se ltalia e kishte gliruar Shqipériné nga “regjimi i satrapit
Zog" dhe se mund té sillte pérparimin dhe zgjidhjen e
¢éshtjes kombétare shqiptare.



Déshmi té kolegéve té€ Pepos, thoné se
kundérshtimi i kétyre tezave hapur e ¢oi dy heré
né burgosjen dhe internim, né ltali (1941) dhe né
Porto Palermo (1943. Por, pértej déshmive, burime
primare pér internimin e prof. Pepos né Itali nuk jané
mundur té gjenden né kohé pér studimin e Sonila
Bogit e Kristi Kolges mbi té cilin bazohet ky artikull. |
biri, Leonidha Pepo thoté se i ati u internua pasi né
njé takim me Francesco Jakomonin, t& dérguarin e
mbretit té ltalisé, kishte théné: “Kujt i tregoni ju se
cfaré éshté fashizmi! Kujt i thoni ju se fashizmi gliroi
Shqipériné? Trupat tuaja ushtarake né vendin toné
thoné vetém pushtim, fashizmi nuk sjell ndértim por
robéri”. Pér burgosjen e dyté si shkak pérmendet
reagimi i tij para ministrit t& Arsimit, Xhevat Korga.
Teksa ministri shprehej se “pavarésia e Shqipérisé
éshté e siguruar {pasi} Shqipériné e mbron Musolini”,
Pepo thuhet t'i jet€ pérgjigjur se “Shqipéria Eshté
e robéruar nén fashizmin..” Pak dihet pér jetén e
tij né kéto internime a kohézgjatjen qé patén. Pas
lirimit, ai éshté mésimdhénés né Korcé dhe boton
shkrime né shtypin e kohés, mes té tjerash edhe
né revistén “Shkéndija” gé drejtohej nga Ernest
Koligi (ish-ministér gjaté fashizimit). Prof. Pepo nuk
do t'i pérmendte mé voné kéto bashképunime dhe
veprimtariné shkencore qé& kishte zhvilluar gjaté
Luftés. Ai do té& heshte pér kéto, ashtu si¢ nuk
pérmendi njohjen me Lef Nosin. Si Nosit edhe Koliqgit,
regjimi i pas 1944-8s u kishte véné kryq dhe nén
lupé kalonin edhe miqté e bashképunétorét e tyre.

Por si ndodh g€ nxénési gé kundérshtoi mbretin
Zog, e profesori qé€ kundérshtoi t€ dérguarin e Mbretit
Italian e vet& ministrin nén pushtimin fashisté, pér gka
ishte internuar, t& heshté né komunizém, madje, té
mésojé marksizém-leninizmin? Si ndodh qgé djaloshi
gé kundérshtoi tiranité té stepej, t€ druhej, e ta ndalte
hovin e temperamentit té tij té rrémbyer?

Tirana e vitit 1948 i éshté dorézuar pushtetit
komunist. Kryeqyteti ka paré té€ dénohen me
ekzekutim e burg, deputeté e intelektualé. Gjyqe té

panumérta publike né salla kinemash, kané krijuar
panik mes gytetaréve shqiptaré. Akuzat dhe dénimet
jané transmetuar né radio. Presioni e ka dhéné
efektin kudo, e né vend t& shpresés, ka friké. Eshté
kuptuar tashmé se liria g€ u fitua me lufté u ‘humb’
me vendime geverie.

Eshté né kété kohs, qé Petraq Pepo, njé prej
themeluesve t€ Institutit t&€ Shkencave €shté caktuar
si bashkautor i hartimit t& njé teksti zyrtar pér Historiné
e Shqipérisé. Duhet té keté kuptuar se suksesi
do té ishte i véshtiré pér formimin e tij. 45-vjecari
i shkolluar né Peréndim, rezulton té jeté regjistruar
né kurset e marksizém-leninizmit, pikérisht né kohén
kur pjesa e paré Historisé ishte né proces diskutimi.
Vite mé voné, kur ishte né€ pension, ai do i porosiste
studiuesit e rinj se né rrugén e kérkimeve shkencore,
pos skrupulozitetit né vrojtimin e dokumenteve
e pérkthimeve, studimet né ményré qé té botohen
“spérkatini pak mé pluhurin e marksizém-leninizmit”.

Duket se vrasjet e dénimet e atyre gé kishte
njohur e bashké&punuar e kishin shtrénguar Pepon
té kérkonte pluhurin ‘magjik’ té& ideologjisé né
shkencé. Dritéhijet e piképyetjeve mund té gjenden
tek atmosfera qé mbretéronte né Shqipéring e
izoluar komuniste kur profesori nuk dukej té€ shihte
asnjé drité qé e lidhte me parimet e Francés ku kishte
studiuar. Askush nuk lejohej té ikte prej kétu, askush
nuk lejohej t€ mendonte ndryshe.

Pértej atyre detyrave gé iu dhané, Pepo nuk
béri pérpjekje té zinte pozicione shtetérore, as té
tregonte devotshméri té theksuar ndaj regjimit.
Madje, menjéheré pas glirimit ai martohet me vajzén
e ish-ministrit t& Drejtésisé s& kohés sé& Zogut,
njé veprim gé nuk mund té shihej me simpati pér
regjimin e kohé&s. Megjithése nuk ngurronte té
thoshte gjithmoné mendimin e vet, Pepo béri té gjitha
pérpjekjet t€ pérvetésonte ideologjiné ideologjiné
marksiste. N& vitin 1955, ai u regjistrua né kurset
e edukimit marksist-leninist, t€ cilat zhvilloheshin

né Shkollén e Partisé “Vladimir lli¢ Lenin” dhe e
pérfundoi até me rezultate shumé t€ larta.

Kristi Kolge dhe Sonila Bogi mbi studimin e té cilave
bazohet ky artikull, ngrené tezén se si do t& mundte
njé intelektual i edukuar né Peréndim né thelb apolitik,
inteligjent dhe ambicioz t& gjente vendin e tij né njé
regjim ku indoktrinimi marksist-leninist ishte né themel
té gjithckaje. “Petraq Pepo é&shté personazh shumé
interesant pér t'i pérgjigjur késaj teze, pasi ai nuk shfaqi
asnjéheré entuziazém, por as armigési me regjimin. Ai
pérpiget té& pérshtatet, por heré-heré shpirti i tij rebel
nuk e lejon ta béjé plotésisht kété gjé”, thoné ato.

Studiueset e gjejné t& véshtiré té flasin pér
pozicionimin e Petrag Pepos pas vendosjen e regjimit
komunist né Shqipéri. Pepo nuk kishte shfaqur
asnjéheré mé paré ndonjé preferencé politike, qofté
té majté, qofté té djathté. E megjithaté, ai gé kishte
kundérshtuar mbretin dhe fashizmin, ishte tanimé njé
intelektual apolitik gé duhej té pérshtatej né€ njé sistem
gé shihte si themel mbijetese edukimin komunist.
Historiani gé ruante frymén e shkollés sé€ Parisit duhej ta
shkruante historiné sipas shkollés marksiste t& mendimit
historik, me té cilén nuk ishte familjar.Arsyet pse erdhi ky
vendim i Pepos, éshté e véshtiré t'i dokumentosh. Por
nése béhet njé analizé mbi t€ dhénat pér veprimtaringé
e tij si anétar i Institutit t& Shkencave, véren se pér njé
studiues té historisé nén regjimin komunist, njohja e
teorisé marksiste ishte nj€ nga kushtet thelbésore pér
té vijuar punén, pavarésisht pér cilat periudha té
historisé ishin pérgendruar studimet.

Studimi vé né dukje se qofté né faktin gé Pepo
mbijetol, qofté né pérshtatjen me regjimin komunist,
e ndihmuan disa rrethana. Sé pari, njohja me
Enver Hoxhés, té cilin e kishte pasur edhe student,
edhe koleg. Té dy kishin njé ndjenjé té pérbashkét
dashurie pér revolucionin francez, pavarésisht se
Hoxha adhuronte Komunén e Parisit dhe jakobinét,
ndérsa Pepo, nga sa duket né shkrimet e tij, kishte
idhuj iluministét. S& dyti, antifashizmi dhe burgosja e

internimi i tij gjaté Luftés s& Dyté Botérore, i kishte
siguruar njé lloj dashamirésie té kreréve té regjimit.

Sé treti, ai asnjéheré nuk shprehu ndonjé kundérshti
ndaj regjimit. Sé katérti, fushat e tij t& studimeve,
veganérisht njohja e marrédhénieve té hershme té
Greqisé me Shqipéring, e bénin t& domosdoshém
pér regjimin né kushtet kur atij duhet té rikonfirmonte
pavarésing, kufijté dhe geverisjen. Duket se regjimi e
pa até si njé nga té paktét intelektualé, té ciléve mund
t'i besonte.Né korrik té vitit 1946, prof. Pepo ishte si
njé nga dy historianét pjesé e delegacionit shqiptar
krah udhéhegjes né Konferencén e Pages né Paris,
pér t& mbrojtur Shqipériné pérballé pretendimeve
territoriale greke. Leonidha Pepo pohon se ka gené
pikérisht Enver Hoxha qé& e kishte pérzgjedhur
Pepon. Fakti gé né& konferenc€, Shqipéria ruajti
kufijté¢ dhe hodhi poshté pretendimet fqinje, ge
edhe njé kontribut i e Pepos dhe Aleks Budés. Sot,
mendohet g€ prezantimi dinjitoz né€ Konferencén e
Pages né Paris, duhet té kété ndikuar né karrierén e
mévonshme té Petraq Pepos.

Pértej ngurtésisé para regjimit, pértej ‘kontratés
sé heshtjes’ mes tyre dhe ruajtjes s€ mesit t€ arté- i
baraslarguar nga disidenti e intelektuali i oborrit- ai,
di¢ kishte ruajtur prej rebelimit rinor. N& mbledhjet
e punés, ishte njé nga njerézit g€ nuk kishte friké



té thoshte mendimin e vet. Né analizén vjetore té
vitit 1948, ai i kritikonte drejtuesit pér mungesén e
trasparencés. Mg tej, nuk kishte asnjé ngurrim té
propozonte studime mbitematé cilat konsideroheshin
té véshtira dhe problematike si: studimet mbi
pellazgét, apo mbi lashtésiné shqiptare. Nuk gené
té pakta rastet gé ngrite problematika té réndésishme
pér marrédhéniet e shkencés me mésimdhénien,
si¢ ishte rasti né mbledhjen e Institutit t& Shkencave
né vitin 1952, ku “shoku Pepo shtroi géshtien e
bashképunimit dhe ndihmés gé duhet t'i japé instituti,
ministrisé s€ Arsimit pér sa i takon pérpilimit t& teksteve
shkollore dhe organizimit t€ ekspeditave me géllim
gé té ndihmohen kuadrot studionjése t€ Ministrisé né
punimet e tyre origjinale”. Té gjitha propozimet e tij
gjetén veshin e shurdhét si té drejtuesve té Institutit,
ashtu dhe té drejtuesve t€ larté partiaké. Kjo mund ta
keté detyruar studiuesin ambicioz qé té kérkojé njé
ményré pér té gjetur njé rrugé pér t'u ndjeré disi mé i
pérfshiré né vendimmarrjen e regjimit té ri.

Bogi e Kolge thoné se vitet 1947-1954, mund
té konsiderohen si vite pérshtatje té historianit
té edukuar né Francé me njé ideologji gé ai nuk e
ndjente plotésisht té tijén. Pérte] ideologjis€, gjaté
veprimtarisé sé tij shkencore ai ka lané vepra shumé
té réndésishme pér historiné e Shqipérisé. Pérkthimi
i dokumenteve nga greqishtja e vjetér, ndihmesa pér
té sjellé né shqip testamentet e lljaz Bej Mirahorit dhe
jo vetém, japin t& dhéna té réndésishme pér Korgén
nén sundimin osman, por edhe pér organizimin jetés
ekonomike dhe sociale né até periudhé. Pérkthimet e
tij profesionale, vuajtén pér fat t& keq, nga idelogjizimi
marksist qé i imponohej historianéve. Sipas Andi
Rémbecit, studiues i Mesjetés, pérkthimeve té& Pepos u
jané hequr pjesé, té€ cilat bindin ndesh me ideologjiné e
kohés. Duket se profesori béri disa kompromise pér hir
té déshirés pér té vijuar pasionin e tij pér historiné.| biri,
Leonidha i kujton me detaje orét e gjata t€ prof. Pepos
né tryezén e punés. “Babai ishte kampion i shfrytézimit
té arkivave. Qéndronte me oré té gjata duke punuar,
gati 8 oré né dité dhe sigurisht kur kthehej nga puna ai

sérish do ishte duke punuar. Nuk e konceptonte dot
gé té géndronte njé dité pa studiuar, ... n€ dhomén
toné té prities nuk futej askush, babai sa kthehej
nga puna rifillonte studimin duke u ulur kémbékryq.
E gjithé dhoma ishte e mbuluar me materialet gé ai
studionte edhe shkruante”, shprehet ai duke geshur.

Kontributi i tij u u vlerésua nga pushteti i kohé
me Medaljien e Kujtimit(1950) dhe me dy “Urdhra
pune” (1958, 1962). Pepo nuk e ndali punén
kérkimore edhe pasi doli né pension mé& 1968,
madje kérkonte me kémbéngulje qé té vlerésohej nga
shteti. Né Arkivin Qendror té Shtetit jané gjetur disa
letérkémbime té tij me Enver Hoxhén, ku i kérkonte
ta ndihmonte pér t'iu akorduar gmimi i Republikés
(1974) apo t& merrte titullin Profesor (1972). “Kam
forca té gjalla, - do t'i shkruante Pepo, Enver Hoxhés,
kam vullnet pér pung, koha nuk mé ka mposhtur
akoma prandaj kam kérkuar nga Instituti i Historisé€
t€ mé marrin né€ puné profesor pensionist”.Veté kéto
letra dhe pérgjigjet e tyre jané déshmi e kontrollit t&
forté shtetéror mbi shkencén. Me rastin e 70 vjetorit
té lindjes, Presidiumi i Kuvendit Popullor i akordoi
Urdhérin e Naim Frashéri té Klasit té I-ré.

Kur ndérroi mé 1984, ai kishte marré disa gmime
pér punén e béré nén kontrollin e rrepté politik.
Ndaj jeta e tij, &shté njé prej atyre jetéve gé tregon
rrekjen e njé intelektuali gé jeton né komunizém té
ruajé veten, cka né Shqipéri ge kthyer né ményrén
e t& genit. Sepse, si¢ do thoshte Mihai Botez, njé
intelektual rumun gé kérkoi strehim politik né SHBA,
“ekzistonnjé koncept i trishté, por i vérteté g€ quhet ‘arti
i t& mbijetuarit’, nén diktaturén komuniste, madje né njé
ményré dinjitoze, i cili pérfshin kombinimin e nénshtrimit
té kalkuluar, kritikén e vetékontrolluar, mbajtjen taktike
té njé profili t&€ ulét dhe pérdorimin me inteligjencé
i mundésive. Sigurisht pér shumé intelektualé
peréndimoré, kéto strategji duken té guditshme, madje
dhe té neveritshme. Né& princip, jam gati t& bie dakord
me ta, duke shprehur urimin tim té trishté gé atyre té
mos iu duhet asnjéheré ta mésojné kété art”.

GJERG) KOKO_SHi

Njé burré i pakompromis, ministri pati forcEn morale
té dorézonte detyrén né ményré vullnetare kur pa se
pushteti po shkatérronte vendin

n 1943, atatime when Tiranawas experiencing

invasion by two occupying powers in five

years, Gjergj Kokoshi, age 39, joined the left-

wing National Liberation Front. He was born

in Shkodra in 1904, then left his hometown
to study philosophy in ltaly and France. In Paris he
received his PhD in Literature, and in 1930 returned
to Albania and worked as a high school teacher in
Shkodra and Tirana. Circumstances and the negative
influence of Italian Fascism in Albania, as well as his
stance against the policies of King Zog, turned him into
an anti-Zogist and anti-Fascist. As a result, when he
was invited to the First Conference of Albanian Studies
in 1940 to mark the establishment of Royal Studies, he
refused to attend, citing health issues.

Mé 1943, kur Tirana ka ndérruar dy pushtues
né 5 vite, Gjergj Kokoshi i bashkohet Frontit
Nacionalglirimtar. Eshté 39 vieg. Nga Shkodra ku
ka lindur mé 1904, ka ikur pér té studiuar né ltali
dhe Francé pér filozofi, éshté doktoruar né Paris pér
letérsi dhe né vitet 1930, &shté kthyer pér t'u béré

profesor né gjimnazin shtetéror né Shkodér dhe
né Tirané. Rrethanat dhe dorézimi i daléngadalté i
Shqipérisé nga ndikimi italian né pushtimin fashist,
por edhe kundérshtimi i politikave t€ mbretit, e kané
béré anti-zogist. Por edhe antifashist. Aq sa mé
1940, kur ftohet té jeté pjesé né Konferencén e
Paré té Studimeve Shqiptare, gé shénoi themelimin
e Institutit Mbreténuer t€ Studimeve, refuzon t& pér
arsye shéndetésore.

Kur lufta kishte filluar, Kokoshi kishte déshmuar
afilacion me partizanét dhe lévizjen e drejtuar nga
Partia Komuniste. Pasi kishte propaganduar ideté
antifashiste dhe pérhapjen e tyre tek té rinjté né
shkolla, profesori kishte 1€né klasat dhe ishte béré
pjesé e rezistencés sé& armatosur kundér pushtuesit
né veri té Shqipéris€, né Dibér, duke arritur té
gradohej, deri kolonel.

Emri i tij fillon t& béhet i njohur pas Kongresit
té Pérmetit, kur nis instalimi i regjimit komunist
né Shqipéri. Filozofi i diplomuar edhe pér letérsi,






ishte zgjedhur anétar i Késhillit t& Pérgjithshém
Antifashist Nacionalglirimtar, strukturé e geverisjes
né até kohé.

Historiania Enriketa Pandelejmoni, mbi studimin
e sé cilés bazohet ky artikull, thoté se duhet té jeté
propozuar si i ngarkuar me puné pér arsimin qé€ gjaté
ditéve t& Kongresit né maj, pasi emri i tij gjendet né
njé dokument pa firmé&, ndérsa zyrtarisht, Kokoshi
u ngarkua mé 20 gershor 1944. Enver Hoxha e
prezantoi me elozhe té médha, si pjesémarrés i
Lévizies “njeri gé nuk ka béré kompromise dhe
kompetent me eksperiencé né fushén e arsimit”.
Katér muaj mé voné, né mbledhjen e Ké&shillit
né Berat, Kokoshi emérohet Ministér i Arsimit né
geveriné provizore té drejtuar nga Hoxha.

Megjithékété, sic mésohet nga Dosja Formulare e
ish deputetit Selaudin Toto, edhe gjaté luftés, Kokoshi
ishte i pakénaqur nga elementét e majté ekstremé gé
ishin né€ pushtet. Pavarésisht situatés, ish-profesori,
organizon Kongresin e Arsimtaréve Antifashisté dhe
pérpilon platformén pér arsimin. Eshté koha kur
piképamja e Kokoshit pér zhvillimin cilésor t€ arsimit
pérplaset me piképamjen e Sejfulla Maléshovés pér
masivizimin e arsimit. Debate mes tyre ka edhe mbi
kompetencat e Ministris€ sé& Kulturés Popullore,
si dhe mbi z&rin e ulét gé i éshté Iéné arsimit né
buxhetin e vitit 1945, kur mé paré i ishte rezervuar 13
%. Kokoshi nis ta gjejé veten jashté rryme, teksa ata
qé fituan luftén po konsolidonin pushtetin. Besonte,
se Lévizja Nacionalgliimtare nuk ge njéqgind pér
gind e s& majtés ekstreme. E dinte se né té kishte
edhe t& moderuar, por fakti g€ ata mé ekstremistét
morén pushtetin, nuk i pélgente, madje, shkaktonte
déshpérim edhe te shumé té tjeré.

Pas rreth 80 ditésh ministér, pértej pérplasjeve,
profesori kuptoi gé nuk arrinte dot té sillte né jeté
vizionin e tij. Gjergj Kokoshi jep doréhegjen mé 13
janar 1945, ndérsa Maléshova éshté ministér kulture
e propagande dhe mé voné ministér Arsimi.

Vijon té jeté pjesé e Késhillit Nacionalglirimtar i cili
né gusht 1945 quhet Fronti Demokratik, por e shpreh
hapur kundérshtimin e tij ndaj ligjit té ri zgjedhor, qé
nuk lejonte pjesémarrjen né zgjedhje t€ partive té€ tjera.
Kjo ndodhte kur aleatét ndérkombétaré, si SHBA e
Britania kishin véné kusht pér njohjen e qgeveriség,
mbajtjen e zgjedhjeve té lira dhe demokratike. N&
zgjedhjet lokale Partia Komuniste vuri né lista njerézit
e vet, “t€ sprovuar né luftg, t& vendosur dhe besniké
ndaj interesave té popullit”. Tanimé po merrte né
duart e veta drejtimin e shtetit, duke eliminuar mé
paré “pérfagésuesit e reaksionit”. Gjergj Kokoshi
kandidoi né zgjedhjet lokale t& mbajtura né maj
1945, né Lagjen e Re né Tirané, por nuk mundi té
zgjidhej. Kishte marré vetém 17 vota.

Mg 27-29 shtator, dy muaj para se t& mbaheshin
zgjedhjet gendrore t& 2 dhjetorit 1945, u miratua
njé paketé ligjore pér to. Ligji elektoral, Ligji mbi
Asamblené Kushtetuese si dhe Ligji mbi listat e
votuesve, kufizonin zhvilimin e zgjedhjeve té lira.
Fronti Demokratik gé drejtohej nga komunistét nuk
lejonte krijimin e grupeve t€ tjera politike, procesi i
administrimit t& votimit, nga komisionet te mbikéqyrésit
sipas historianes Sonila Bogi ishte né duart e tyre.

Pakénaggésité ishin t& médha. Qé kur ishin béré
diskutimet mbi hartimin e ligjit, Gjergj Kokoshi, né até
kohé Ministér i Arsimit, por dhe anétar i Késhillit t&
FANGC ishte shprehur se nuk ishte i pérshtatshém me
parimet demokratike. Ai doli hapur kundra miratimit
té tij duke argumentuar se cenonte vendosjen e
njé rendi demokratik dhe pluralist. Vérejti se né
kushtet e pasluftés, ligji nuk u mundésonte njerézve
té arsimuar dhe té kualifikuar t& kontribuonin dhe
nuk u jepte kohén e mjaftueshme grupimeve jashté
Frontit pér t'u organizuar dhe paraqitur kandidaturat
e tyre. Ai theksonte se kjo binte ndesh me parimet
e demokracisé liberale. | doréhequr nga posti i
ministrit, né mbledhjet e Késhillit ku ende ishte
pjesé, Kokoshi, ngulmonte té vinte né dukje démet
e politikave t€ ashpra ekonomike, g€ sipas tij, mund



té justifikoheshin pér kriminelét e luftés, por jo té
merreshin masa té rrepta e rekuizim pasurie ndaj
familjeve sé tyre, sidomos kur personat né fjalé
kishin vdekur. Ai késhillonte kujdes pér tatimin e
jashtézakonshém mbi fitimet e luftés, sepse sig po
béhej, ishte kthyer né makth pér tregtarét.

| doréhequr dhe né kushtet kur zéri i tij nuk
dégjohej, ndérsa masat e marra kishin shkaktuar friké
kudo, Gjergj Kokoshi vendos t€ rimendojé pozicionin
e tij brenda Frontit dhe mundésiné e largimit. Ai e
dinte se né publik flitej kundra Frontit, e dinte se
s'kishte liri dhe se vendi ishte né diktaturé, ndaj e
shihte veten né zgjedhje jashté listave té tyre. Prej
kohésh, duke e njohur natyrén e tij, antikomunisté
té tjeré e kishin kontaktuar g€ té organizohej me ta,
ndonése ndjehej pezmi mbi ményrén si po bé&heshin
zgjedhjet dhe frika e kandidimit jashté Frontit.

Kishte takuar disa heré intelektualé si Shefget
Beja, Selaudin Toto, Riza Dani, Kosta Boshnjaku, Kol
Kugali, Ifan Majuni e Musine e Salim Kokalari, duke
shpresuar te mbéshtetja amerikane pér t€ formuar
njé parti klandestine, me parime t& demokracive
peréndimore. Ishte menduar té& shtrihej ndikimi tek
shtresat e pakénaqura sociale dhe té prekurit nga
regjimi i ri, tregtaré, pronaré, cifligaré dhe intelektualé
me parime té kundérta me pushtetin popullor.Kokoshi
propozon g€ né fillim, themelimin e njé opozite dhe
daljen si parti mé vete né zgjedhjet e 2 Dhjetorit, edhe
pse e kundérshtuan dhe e késhilluan qg&¢ mé miré té
rrinin brenda Frontit Demokratik se sa té dilnin mé
vete. Doemos, njé organizim politik nén presionin e
kohés e njé ligji elektoral g€ nuk u jepte hapésiré,
kishte jo vetém mendime ndryshe por edhe pérplasje.

Ishin bashké& me té grupi socialdemokrat i Musine
Kokalarit por edhe simpatizanti i monarkistéve Qenan
Dibra. E gjithé kjo, béhej né kushtet e njé terrori
politik t& nisur me gjyqet speciale e gjyget e popullit
té marsit 1945 né fillim ndaj “krimineléve té luftés”, e
mé pas ndaj antikomunistéve né Veri.

Megjithése situata nuk i favorizonte organizimet
politike kundér geverisé, presioni i ndérkombétaréve,
lejimi i gazetaréve té huaj né fushaté dhe né votime u
béné nxit€s gé jokomunistét t€ dilnin me listat e veta
né zgjedhje. Me vetém dy muaj kohé&, né takimet e
fshehta u kuptua g€ do ishte e véshtiré t& siguroheshin
firmat e nevojshme pér té shpallur kandidaturat apo
grupin politk. U mblodhén vetém 25-30 firma, krejt
té pamjaftueshme. Mé 17 Néntor 1945 grupi doli me
emrin “Bashkimi demokratik”, si bashkim i rrymave
politike me géllim formimin e njé opozite.

Né kété kohg&, Kokoshi kupton gé é&shté i
nevojshém hartimi i njé programi dhe i njé lutjeje,
té€ nénshkruara prej disa “njerézve t&€ ndershém me
géndrim politik korrekt”. Programi ngjante me até
Frontit Demokratik, ndaj Kokoshi thoté se &shté
kundra politikés sé geverisé shqiptare, qé “don me
bashkue Shqipériné me Jugosllaving”. Pér t&, ky
bashkim ishte kundra vullnetit t& popullit shqiptar, i
cili “don gé Shqipéria té mbetet shtet indipendent
dhe sovran, na duhet ta rujm njé shtet té tillé, por pa
Gjirokastér e pa Korgé nuk ka shtet shqiptar”. Pér
Géshtjen e Kosovés,ndryshe nga té tjerét sugjeron
té lihet ménjané pér momentin “pasi Jugosllavia na
ndihmon pér me rujt integritetin tokésor”. Studiuesja
Enriketa Pandelejmoni shprehet se Gjergj Kokoshi
kishte besim tek misionet britanike dhe amerikane
né Shqipéri dhe tek influenca e tyre mbi geveriné
shqiptare pér t'i béré presion pér zgjedhjet e shtyrjen
e tyre. Me naivitet dhe pér habiné e pjesémarrésve
né mbledhje ai thoté se programi dhe lutja duhej
t'i dérgoheshin geveris€ shqiptare, pasi ai kishte
biseduar me Gjeneralin britanik Hodgson. Logjika
e drejté e Kokoshit, mbi hapat g€ ndérmerren para
zgjedhjeve pér njé grupim té ri politik, béheshin né
kohén e gabuar. Ai ende nuk e kish kuptuar.

Propozimi i tij pritet me skepticizém nga
pjesémarrésit né mbledhje. E dinin gé po té
informonin qeveriné pér formimin e késaj partie,
rrezikonin t& arrestoheshin. Por Kokoshi kémbéngulte

duke shtuar se duhej marré parasysh edhe arrestimi
né momentin gé po krijonin njé parti opozitare si
Bashkimi Demokrat q& pérfshinte té pakénaqurit,
monarkistét e social-demokratét. Ishte réné dakord
gé kryesia e opozités t'i lihej Kokoshit. Drejtimi i
besohej profesorit se njihte miré rininé né shkolla
e gjimnaze dhe do t& mund ta organizonte até. E
shihnin si personin mé té pérshtatshém pasi kishte
gené né Front, kishte luftuar, kishte gené ministér
dhe ishte njé personalitet i njohur pér aleatét.

Veté Gjergj Kokoshi ishte marré me vénien né dijeni
té Aleatéve Peréndimoré. Ata u informuan pér formimin
e njé grupi opozitar, ku bashkoheshin pérfagésues
té disa tendencave politike me program dhe degé né
qgytetet kryesore t& Shqipérisé€. Kokoshi u tha anglezéve
se né rast se zgjedhjet do té ishin té lira, opozita fitonte
20-30%, ndaj u duhej mbéshtetja e tyre.

MEé 20 néntor u vendos qé t'u dérgohej misioneve
ndérkombétare njé noté mbi shtyrjen e zgjedhjeve,
formén demokratike t€ regjimit pas tyre dhe
mundésiné e kthimit t& mbretit Zog né Shqipéri nése
e vendosnin votuesit. Né njé mbledhje tjetér u hartua
nj¢ memorandum ku béhe] me dije se zgjedhjet
nuk mund té zhvilloheshin lirisht sepse populli do
e votonte Frontin (Nacionalglirimtar) nga frika.
Memorandumi i opozité€s sé& drejtuar nga Kokoshi
pérmblidhte ¢faré po ndodhte né vend dhe cili ge
ndryshimi qé ofronin ata.

Theksohej se komunistét luftuan dhe premtuan
njé sistem demokratik, ndaj té rinjve nuk u shkoi né
mendje se po niste ngritja e njé regjimi komunist né
Shqipéri. Kujtohej se Fronti nuk lejonte formimin e njé
partie tjetér as shképutjen prej frontit. “Né& té dy rastet
akuzohen si sabotatoré, fashista dhe reaksionaré
‘rasti i prof. Gjergj Kokoshit, mé paré ministér i Arsimit
né geveriné e Enver Hoxhés e tregon garté kété gjé”,
- nénvizonte memorandumi, duke shtuar se né néntor

1945 “té trija fuqité, pushteti legjislativ, ekzekutiv
dhe gjygésor, ndarja e té cilave garanton njé regjim
me liri politike, né fakt jané njé pérzierje”. Nj€éherésh
informohej se “t& katér lirité (e fjalgs, e fesé, e nevojés
dhe e frikés) jané shkelur nén kémbé”. Pérmendeshin
té vrarét egérsisht gjaté ditéve té para té regjimit,
ushtria e madhe, administrata e fryré dhe theksohej
se Ligji i Bujgésisé kishte béré konfiskime duke u
|&né pronaréve aqg pak toké sa nuk mund té siguronin
jetesén. Grupi opozitar shprehej se nuk ishte armik
i komunizmit, por kundérshtar politik né njé kohé qé
shkelen lirité nga njé geveri despotike. Né programin
e vet, opozita ofronte vendosjen e menjéhershme
té lirisé sé ploté politike, fetare dhe mediatike,
mbrojtje pérpara ligjit dhe pérpara gjyqit me gjykatés
té zgjedhur. Anétarésimin e vendit né organizatat
ndérkombétare, marrédhénie migésore me aleatét e
me fqinjét, integritet tok&sor,pérmirésim material dhe
moral t€ kushteve t&€ jeté€s sé klasés punétore, lejimin
e punétoréve dhe fshataréve né jetén politike,et].
Duke gené se memorandumi u drejtohe] misioneve
té huaja né vend, opozita kérkonte t'i thuhej botés
situata e vérteté e vendit.

Por kur ua dorézuan dy ushtarakéve anglezg,
Palmer dhe Arnott né Misionin e tyre né Tiran&, morén
pérgjigje se ishin shumé voné dhe pak shpresé
kishte pér shtyrjen e zgjedhjeve, por sidoqofté do
t'ia dorézonin gjeneralit Hodgson. Koloneli Palmer
dhe Majori Arnott mé voné do t& mohonin t'i kishin
béré premtime konkrete opozités. Ata pranonin qé
u ishte dhéné njé program dhe njé memorandum qé
nénkuptonte marrjen e pushtetit né rrugé demokratike
dhe pagésore, me zgjedhje té lira. Por,ngamemorandumi
kérkohej, se néqoftése njé numér i madh prej tyre do té
arrestoheshin, atéheré britanikét duhet t'i mbéshtesnin.
Majori Arnott pranonte takimet e shpeshta me grupin
opozitar por shprehej se planet e tyre i ishin dukur
té dobéta, se ishin joefektivé, t& pércaré dhe nuk i
kishin dhéné besim se do té ruanin konfidencialitetin



e bisedave me té.

Bashkimi Demokratik hodhi idené e njé
kryengritieje kundér regjimit komunist dhe te njé
demonstrate para zgjedhjeve, mé 28 Néntor pér
Festén e Pavarésis€. Qe pérgatitur madje edhe njé
thirrje pér popullin.

Demonstrata nuk u mbajt, prej frikés sé& survejimit.
U hodhén vetém trakte kundra pushtetit. Misionet e
huaja nuk ndérhyné prané geverisé shqiptare pér
té shtyré zgjedhjet. Zhgénjimi dhe hidhérimi ge i
madh. Musine Kokalarit i rréfente né fshehtési nipit
mé 1972 se, “Aleatét nuk i ndérhyné qeverisé dhe
heshtén mbi njé ¢éshtje, e cila, logjikisht, rezultoi
si e pashmangshme pér dénimin e firmosésve. Njé
nga njé firmétarét u arrestuan me akuzén pér rrézim
té geverisé. Pasojat pér té gjithé kéta njeréz jané
thjeshtésisht t& imagjinueshme”.

E ardhmja ge fatale pér Bashkimin Demokratik gé
ndérkohé ishte survejuar nga strukturat e Seksionit
t& Mbrojtjes Popullore (Sigurimi). Katér informatoré
dhe bashképunétoré té tij ishin véné brenda
opozités. Goditja ishte e afért. Né dhjetéditéshin e
paré t& 1946-&s filluan arrestimet. Mes té paréve
gé arrestuan ishte edhe Gijergj Kokoshi e Musine
Kokalari, por né total 37 veté u futén né geli. Gjyqi
ndaj tyre nisi 6 muaj mé voné né Tirané. Ishte data
17 qgershor 1946. Né Kinema Nacional né prani té
njé populli “t& zgjedhur” dhe gazetaréve vendas,
gjykimi zgjati 15 dité dhe u transmetua né radio, gé
ta dégjonin njerézit né ¢do skaj t& Shqipéris€. Ishin
para Gjykatés sé Larté Ushtarake. | akuzuan se ishin
mbledhur pér té rrézuar me dhuné pushtetin popullor,
pér té& shkaktuar njé ndérhyrje t& imperialistéve té
jashtém, gé té kishte vetévrasje e t&€ bénin atentate
kundra udhéheqggésve.

Gijergj Kokoshi, gé e kish marré parasysh edhe

arrestimin, akuzohej se kishte udhézuar e frymézuar pér
té térhequr sa mé shumé elementé; akuzohej se i kishte
mésuar t€ pérpilonin nota pér misionin e huaj dhe se
kishte shfrytézuar vendin, emrin dhe krediné qé i kishte
dhéné Fronti pér té sabotuar e pérmbysur pushtetin.

Profesori, i diplomuar né filozofi e letérsi, ish-
kolonel, ish-ministér e ish kryetar opozite vendos
té mbajé njé fjalé né mbrojtje té& tij. Veté fjala
mungon né aktet gjyqésore, por ka mbérritur deri
sot fraza e tij g€ pohonte se “geveria komuniste
nuk pérfagésonte vullnetin e popullit”, ndaj ai i
ishte bashkuar opozités. Duke e ditur se gjyqi ishte
farsé ai vendos té mos flasé mé dhe thjesht pyet
se “cka ishte né kundérshtim me ligjet shtetérore
né fuqi?”

Mé 2 Korrik 1946 u dhané dénimet pér 37
persona, prej té ciléve 8 u pushkatuan dhe té
tjerét u dénuan me 2 deri né 30 vjet. Informatorét
e Sigurimit u dénuan minimalisht ose u liruan si té
pafajshém.

Kokoshi dénohet me 30 vite burg, puné té
detyrueshme, humbjen e té drejtave qytetare dhe
politike e konfiskimin e pasurisé. Pas gjashté muajsh
né Tirané, dérgohet né Burgun e Siguris€ sé Larté
né Burrel. Opozita q€ drejtoi, Bashkimi Demokratik,
nuk arriti té dilte né zgjedhjet e 2 Dhjetorit 1945 dhe
anétarét e saj u arrestuan kudo. Dénimi i tij do té
mbaronte mé 23 janar 1976, por ai ndérroi jeté né
Burgun e Burrelit mé 1961 né moshén 57-vjegare.
Vuante nga tuberkulozi dhe kushtet e kéqija duhet ta
kené pérshpejtuar ikjen. 18 vitet e fundit t€ jetés, pre;
kur iu bashkua luftés gené njé udhétim drejt vdekjes.
Gijergj Kokoshi nuk ishte martuar kurré dhe nuk la fémijé.
Mundi té€ linte vetém shembullin se si njeriu heq doré
nga pushteti kur sheh se ai po e ha shtetin dhe lirité
e gytetaréve. Mundi té vértetonte edhe fjalét e Enver
Hoxhés pér t&, kur e cilésonte si njeri t& pakompromis.

